
MUSI MAṰO AVHO ONO

BONYOLOSWA, VHA MU ḒIVHA

 Kha ri kotamise zwifhaṱuwo zwashu lwa tshifhinganyana
u itela thabelo. Vhunga uyu muzika u ḓifhaho u tshi khou

ḓa nga kha idzi khudzaipfi, U tenda Fhedzi, a thi ḓivhi arali ri
na khumbelo, madekwana ano, dzine ra nga ṱoḓa uri dzi ḓivhee
khaMudzimu. Huno na zwanḓa zwashu zwi nṱha, ri fulufhedzisa
uri ri ḓo tenda vhunga ro imisa zwanḓa zwashu. Murena a
fhaṱutshedze.
2 Khotsi ashu wa Ṱaḓulu, ri a sendela kha Iwe, nga Dzina ḽa
Murena Yesu, ngauri izwo Wo fulufhedzisa, arali ra zwi ita nga
iyi nḓila, uri U ḓo ri pfa. Huno ri a rabela uri U ḓo ṱanganedza
zwine ra ṱoḓa, u ya nga huneWa ḓivha,Murena, nahone u ri fha u
ya nga lutendo lwashu. Ri a zwi ḓivha uri U ḓo zwi ita, ngauriWo
fulufhedzisa. Hu na khumbelo nnzhi. Zwanḓa zwinzhi zwi nṱha;
zwanga, na nṋe-vho, Murena. Ndi a rabela uri U ḓo ṱangana na
riṋe, madekwana ano, na u ri sumbedza nḓila ine ra tea u tshila
na zwine ra tea u ita u vha na lutendo kha Iwe. U wana vhugala
u bva kha tshumelo, Murena, vhunga ro ḓikumedzela kha Iwe,
nga Dzina ḽa Yesu. Amen.

Ni nga dzula.
3 Don, hu ita hani? Zwa vhukuma ndo mangadziwa,
madekwana ano, u vhona vhunzhi ha khonani dzanga vho
dzula hafha kha puḽatifomo na nṋe. Mukomana Lee Vayle o
vha a muṅwe wa vhalangi. Mukomana…Zwo luga, ndi nga si
vhidze iḽo dzina ḽa Tshidzheremane, Hierholzer. Ndi ḽi wana
murahu tshifhinga tshoṱhe. Mukomana Don Ruddell na vhoṱhe
vharathu hafha, muthu muṅwe na muṅwe, ndi a ḓivhana navho
vhoṱhe, ngauralo zwa vhukuma ndo takala u vha navho hafha
madekwana ano u—u rabela na riṋe musi ri tshi khou rera Ipfi,
u rabelela vhalwalaho.
4 Zwino, ndi a humbula, matshelo nga madekwana, huno
zwenezwo Swondaha nga masiari, murahu henefho, zwenezwo
Mugivhela nga madekwana ndi u vha huṅwe fhethu-vho. No vha
ni khou ra rabela ṋamusi? [Tshivhidzo tshi ri, “Amen.”—Mudz.]
Zwo luga.
5 Ni mpfarele u ni lengisa, vhusiku ho fhiraho. Fhedzi
ho vha hu fhethu huswa, tshiṅwe na tshiṅwe tsho vha tshi
tshiswa, huno ni a zwi ḓivha uri zwi dzhia tshifhinganyana
u ḓowelana. Vhunga ndi tshi dzulela u amba, mpfarelani
hoku kuambele, “Bviselani zwikhukhuliso zwoṱhe kule, hune ra
ḓivhana, ngauralo ri…zwipfi zwoṱhe zwi songo ḓaho.”

6 Tshiṅwe tshifhinga ni ṱangana fhethu. Yawee, hu si u dzhiela
fhasi ino odithoriamu, fhedzi, ni a vhona, a itou vha tshumelo ya
vhurereli fhedzi, ndi a kholwa, i no farwa fhano. Ndi tshumelo
dzoṱhe dzo fhambanaho. Huno ngomu hafho, zwi songo ḓowelea
zwi tshi vhonala zwo ralo, fhedzi hu na muya wa tshiṅwe na
tshiṅwe. Arali ni si na muya kha inwi, no fa. Huno vhathu vha
namimuya yo fhambanaho vha kuvhangana vhoṱhe.
7 Yesu o vha a nga si fhodze vhukatini ha mavhuthu o raloho.
O ḓa shangoni Ḽawe, huno a vha ngo Mu tenda, huno O vha a
nga si ite mishumo mihulwane henefho. Ḽiṅwe ḓuvha O vha a
khou tea u ranga mu—munna we a vha e bofu, nḓila yoṱhe u bva
ḓoroboni, nga murahu ha musi A sa athu muita uri a—a vhone,
na u wana tshawe. Huno tshiṅwe na u pfa hawe.
8 Ni a vhona, tshiṅwe tshifhinga ni tea u kuvhangana hune
vhatendi vha kuvhangana hone na tenda. Huno hafha fhethu
zwino ho ṋekedzelwa tshumelo ya Murena Yesu Kristo. Huno
ndi tshivhidzo zwino, sa vhunzhi ha zwivhidzo sa…Hoṱhe hune
vhathu vha—vha ṱangana hone, hetsho ndi tshivhidzo. Huno
zwino, madekwana ano, nga maanḓa ri, ri vhathu vho tondwaho,
ri pfa, u vha fhano madekwana ano, u kuvhangana na vhoinwi
noṱhe, u—u rabela na u limuwaYesuKristo vhukatini hashu.
9 Zwino, ni a ḓivha, Vhaphuresibetheriene vha na vhunzhi
ha…kana Vhaepisikolapi, ndia tenda ndi zwone, nṱha na fhasi,
nṱha na fhasi; takuwani ni ime ni ambe tshiṅwe tshithu, dzulani
fhasi; takuwani ni ime ni ambe tshiṅwe tshithu, dzulani fhasi.
Huno ndi khou ya u ni humbela u ima hafhu musi ndi tshi
vhala Ipfi.
10 Kha Luka, kha ndima ya vhu24, arali na nga thetshelesesa
zwino. Ndi Luṅwalo lwo lapfaho vhukuma. Ndi tama u thoma
nga ndimana ya vhu13 ya Luka 24.

Huno, vhonani, vhavhili vhavho vha ya nga heḽo
ḓuvha kuḓanani kune kwa pfi Emausi, une u bva
Jerusaḽema ndi maela dza furathi.
Huno vha amba vhoṱhe zwenezwo zwoṱhe zwe zwa vha

zwo bvelela.
Huno zwo ḓa zwa vuledzea, zwauri, musi vha tshi

khou amba vho-…amba vhoṱhe na u ṱoḓisana, Yesu ene
muṋe a sendela tsini, huno a ṱuwa navho.
Fhedzi maṱo avho one o vha o farwa vha si mu ḓivhe.
Huno ene a amba navho, Naa ndi maipfi-ḓe ane na

khou fhindulana, ni tshi khou tshimbila, nahone no
ṱungufhala?
Huno muṅwe wavho, ane dzina ḽawe a pfi Kiḽopia,

a fhindula a tshi ri khae, Ndi iwe mueni u woṱhe wa
Jerusaḽema, nahone ane a si ḓivhe zwithu zwo vhaho
hone…henefho maḓuvha ano?

Huno ene a ri khavho, Zwifhio? Huno vhone vha ri
khae, Zwa Yesu wa Nazaretha, we a vha e muporofita
wa maanḓa kha nyito na u ambani phanḓa ha Mudzimu
na vhathu vhoṱhe:
Huno zwauri vhotshifhe vhahulwane na vhavhusi vho

mu kumedza khaṱhuloni ya u mu vhulaha, nahone vho
mu vhamba.
Fhedzi ri fulufhela uri ndi ene we a pfi u ḓo ḓa

u phulusa Isiraele: na hone tshiṅwe-vho, ṋamusi ndi
ḓuvha ḽa vhuraru tshee zwa vha hone.
Hone muga,…vhaṅwe vhasadzi vhahashu vho ri

tshenusa, vhe vha fhindutshela tshaloni;
Huno musi vha songo wana muvhili wawe, vha vhuya,

vha ri, uri vhone navho vho vhona bono ḽa vharuṅwa,
vhe vha ri…u a tshila.
Na vhaṅwe vhashu vhe vha vha vha na riṋe vha ya

tshaloni, huno vhawana zwi zwezwo…sa zwe vhasadzi
vha amba: fhedzi ene vha si mu vhone.
Zwenezwo a amba navho, O inwi matsilu, vha

dzimbilu dza thotho u tenda zwoṱhe zwe maṅwalo a
amba:
NaaKristo ha nga ṱhuphei izwo zwithu, huno u dzhena

vhugalani hawe?
Huno a thoma nga Mushe na vhoṱhe vhaporofita, a

ṱalutshedza khavho…oṱhe ma—maṅwalo a ṱanzielaho
ene muṋe.
Huno vha tshi sendela tsini ha kuḓi, kwe vha vha vha

tshi khou ya khakwo: huno a ita u nga u ṱoḓa u fhira.
Fhedzi vhone vha mu fhembeledza, vha ri, Dzula na

riṋe: ngauri hu vho nga madekwana, ḓuvha ḽo no ḓi
kovhela. Huno ene a dzhena a dzula navho.
Huno zwa ḓa zwa vuledzea, vhunga o dzula navho

zwiḽiwani, a dzhia tshinnkwa, huno a tshi livhuwa,…
huno a vha ṋea tshone.
Huno maṱo avho a bonyoloswa, vha mu ḓivha; huno a

phinyela vha si tsha mu vhona.
Vha amba nga tshavho, Naa mbilu dzashu a dzi ngo

swa ngomu hashu, musi a tshi amba na riṋe nḓilani,
nahone musi a tshi ri vulela luṅwalo?

11 A ri rabele. Murena Yesu, ri a zwi limuwa uri hezwi ndi
ngoho. A hu na tshiṅwe tshithu shangoni tshine tsha vha tsha
ngoho u fhira Ipfi Ḽau. A hu na tshithu na tshithihi shangoni
tshihulusa u fhira Ipfi Ḽau. Huno ri rabela uri U dzumbulule
hei nganea kha riṋe, mbiluni dzashu madekwana a ṋamusi,
huno u ite uri hetshi tshipiḓa tsha Luṅwalo tshi vusuludzwe

hafhu, madekwana ano, uri ri limuwe Murena Yesu vhunga vho
zwi ita. Fhedzi arali, vho Mu limuwa ḓu—ḓuvha murahu ha
mvuwoYawe, huno zwino nga riMu limuwemurahu hamiṅwaha
ya zwigidi zwivhili. Ri humbela Dzinani ḽa Yesu huno u itela
vhugala Hawe. Amen.

Dzulani fhasi.
12 Ndi a livhuwa tshiga tshiṱuku ngei murahu ha odithoriamu
ya tshivhidzo tsha u nṱanganedza.
13 Ṱhoho yanga madekwana ano ndi: Musi Maṱo Avho O No
Bonyoloswa, Vha Mu Ḓivha.
14 Zwino fhethu hashu, madekwana ano, ndi Paseka ya u
thoma. Ḓuvha ḽihulu ḽa u vhambwa ḽo vha ḽo fhira. Murena
washu Yesu o ḓa shangoni huno a Ḓiṱalusa zwi vhonalaho sa
Murwa wa Mudzimu. Maṅwalo oṱhe, e a vha a tshi amba Ene,
O a vuledza. Na awara dza u fhedzisela kha tshifhambano dzo
vuledzwa. Zwinomvuwo yo ḓa, ye ya vha yo fulufhedziswa nayo.
Fhedzi vhathu nga iḽo ḓuvha vho vha vha tshi nga zwine ra vha
zwone, ṋamusi. Vha na, kha mafulufulu a zwine vho zwi vhona,
zwa nṱha ha mupo, na zwiṅwe-vho, vho kundelwa u limuwa
Maṅwalo oṱhe a elanahoNae. Vho limuwamaṅweAo, na u tenda,
huno maṅwe Ao a vho ngo a limuwa.
15 Ndi elekanya nga hezwo zwo ralo vhunga ṋamusi, uri
tshifhinga tshinzhi ri ḓo ṱanganedza zwiṅwe zwa zwithu zwe
Yesu a amba, fhedzi hu si zwithu zwoṱhe zwe A amba. Vhathu
tshiṅwe tshifhinga vha swika, vha ri, “Zwo ralo, ri tenda Hezwi,
fhedzi a ri tendi Hezwi.” Zwo ralo, ni nga si tende Hezwi hu si
na u tenda Hezwi. Ni a vhona, ni tea u Ḽi tenda ḽothe. Hu nga
vha Mudzimu o fhelelaho, kana a si Mudzimu na khathihi. Huno
ngauralo zwoṱhe zwi tea u eḓana hone, fhethu hazwo.
16 Huno vhunga ndo amba vhusiku ho fhiraho, Mudzimu o
tendela hezwo, Luṅwalo Lwawe, u bva u rangani, phanḓa ha
musi hu sa athu vha na tshifhinga, musi O vha a wa U YaNga Hu
Sa Fheli. U zwoṱhe…Ndi Ene wa U Ya Nga Hu Sa Fheli, huno
zwenezwo izwo zwithu zwino khou itea zwino zwi tou vha fhedzi
zwiṱaluli zwa muhumbulo wa Mudzimu. U rangani, ho vha hu
ngelekanyo, huno zwenezwo Ipfi. Huno Ipfi, musi ngelekanyo
yo sumbedzwa, ndi ipfi. Huno zwenezwo, Ḽo ambiwa, Ḽi tea u
itea. Huno zwithu zwoṱhe ndi Mudzimu a khou ḓisumbedza Ene
muṋe kha zwiṱaluli Zwawe, huno zwenezwoMudzimu a tshi vha
tshithu tshi fareaho, u kwamea, ane ri nga kona u amba nae, u
amba nae, kha Muvhili woṱhe wa Tshivhidzo Tshawe na tshiṅwe
na tshiṅwe.
17 Zwenezwo-ha, dzina ḽaṋu ḽo vha ḽi muhumbuloni Wawe. Ndi
zwine na vha na Vhutshilo Vhu Sa Fheli. Ni nga si vhe Naho
nga iṅwe nḓila. Arali ni na Vhutshilo Vhu Sa Fheli, no vha naho
tshifhinga tshoṱhe. Ni a vhona? Inwi, arali zwi songo ralo, ni nga
si sokou ri, “Zwo luga, ndi wela kha tshivhidzo, ndi ita tshino.”

Hai, muṋe wanga. Vhutshilo Vhu Sa Fheli vhu nga si vhe-…
Tshiṅwe na tshiṅwe tshe tsha vha tsha U Ya Nga Hu Sa Fheli a
tshi vhi namathomo nahone tshi nga si gume. Ngauralo no vha ni
tshi tou vha fhedzi muhumbuloni Wawe, dzina ḽaṋu, uri ni nnyi
na zwine na vha zwone. Ndi yone nḓila fhedzi ine ni nga vha na
Vhutshilo Vhu Sa Fheli, ngauri no anzela u vha naho.
18 Huno avho, a hu londiwi zwine vha vha zwone, vho fa lwa
U Ya Nga Hu Sa Fheli, vho fa u bva u rangani. Bivhili yo ri,
“Musadzi ane a tshila nga u ḓiphiṋa o fa musi a kha ḓi tshila.”
Ndi zwone. Ni a vhona, u dzula o fa. O fa kha tshivhi na u pfuka
mulayo.
19 Huno zwino arali no vha ni kha u hanyiswa, kha u ranga
Hawe, ndi zwe A ḓela zwone u rengulula. Huno dzina ḽaṋu ḽo vha
ḽo vhewa kha Bugu ya Ngwana ya Vhutshilo, kha muhumbulo
Wawe, u rangani. Huno O ḓa u rengulula madzina oṱhe a re
kha iyo Bugu; hu si manzhi, hu si u fhira ayo; fhedzi e a vha a
Henefho.Musi dzina ḽa u fhedza ḽi tshi rengululwa, U dzhia Bugu
Yawe na u vhila zwe A rengulula.
20 Zwino, huno tshithu tshi—tshisili-ḓe tshine tsha ḓo vha arali
ri sa tenda zwoṱhe zwo ṅwaliwaho kha Luṅwalo, ngauri tshithu
tshoṱhe ndi Ipfi ḽa Mudzimu. Ḽo ṱuṱuwedzwa ḽoṱhe, tshiṅwe na
tshiṅwe Tshaḽo, nahone ri tenda tshiṅwe na tshiṅwe Tshaḽo.
21 Zwino uvhu vhupo ha vhugala vhu re phanḓa hashu,
madekwana ano, ndi Yesu nṱha u bva vhafuni, nga tshifhinga
tsha luṱabvula, a tshi khou u mona. Nṱha u bva nga luṱamvula,
mvuwo, Luvha ḽa u thoma u vuwa vhafuni, Murena Yesu washu!
O vha Mutshelo wa u Thoma wa avho vho lalaho. Luvha ḽa
Paseka ḽe ḽa ḓa, ḽa u Thoma ḽe ḽa bvisela ṱhoho Yaḽo nṱha phanḓa
ha vhusiku-kati vhu rotholaho ha swiswi na tshivhi; O badela
mutengo wa tshivhi, huno Mudzimu o Mu vusa nga ḓuvha ḽa
vhuraru. Ri a tenda izwo nga mbilu yashu yoṱhe, uri Mudzimu
o Mu vusa nga ḓuvha ḽa vhuraru, u ya nga pfulufhedziso Yawe.
Huno ri a zwi tenda u ya nga Luṅwalo, uri O Mu vusa, ḓuvha ḽa
vhuraru. O vha wa u thoma Muthihi we a vuswa u bva vhafuni,
Mutshelo wa u Thoma wa vho eḓelaho.
22 Huno u humbula nga hazwo, houḽa u ṱhuphea zwihulu nga
kha miṅwaha ya zwigidi zwiṋa ye shango ḽa dzhena tshivhini,
ḽi sa ḓivhi nḓila ya u bva, huno Khoyu fhano o vhuya u bva
vhafuni! Tshifhinga-ḓe, tshifhinga tsha luṱamvula! Tshivhidzo
tsho tewa nga u vha tshi tshi khou imba dzihaḽeḽuya dza vhugala.
Fhedzi madzuloni a hezwo, vho vha vha khou mona-mona, vho
ṱungufhala na zwoṱhe, ngauri vho balelwa u tenda zwoṱhe zwe
A amba.
23 Huno hezwo ndi zwithihi zwi fanaho madekwana ano,
ngauri vho balelwa u tenda zwoṱhe zwe A amba na u
fulufhedzisa. Hezwo ndi mini, tshivhidzo tshi kha heyo nyimele
madekwana ano, tshine tsha vha khayo, ndi ngauri ro balelwa

u tenda zwoṱhe Zwe a ri U ḓo zwi ita. Maṅwalo oṱhe ane a
amba nga Hae, ro balelwa u a tenda Oṱhe. Ri A posela kule, ri A
ṱanganyisa, ra vhea tshiṅwe tshithu Khao.
24 Arali ri tshi tenda Tshithu tshoṱhe, ho vha hu tshi ḓo vha hu
na luṱamvula lwa dakalo kha mimuya yashu, ngauri ro vuswa
Nae kha u fana ha mvuwo Yawe, zwino ro dzula Maṱaḓulu kha
Kristo Yesu, hu na mivhuso na maanḓa na maswiswi zwi fhasi
ha milenzhe yashu. Ri na pfanelo, nga Malofha a Yesu Kristo,
Luswayo lwashu, uri ro rengwa nga Mudzimu. Hezwo, Mudzimu
o badela ndamulelo yashu, nga kha Yesu Kristo, huno ri na
pfanelo ya u fara holo Luswayo nṱha ha tshini na tshini tshine ra
humbela, huno ra tshi ṱanganedza. Mudzimu o ralo! Hezwo zwi
a ḽi ladza. Arali ra nga tendaMaṅwalo oṱhe!
25 Fhedzi tshithu tshazwo ho vha uri, tshipiḓa tshi
ṱungufhadzaho, vhathu vhanzhi vhe vhaMu ḓivha na uMu funa,
a vho ngo zwi limuwa uri O vuwa vhafuni.
26 Huno zwo ralo ṋamusi! Vhathu vhanzhi, vhane vha tenda
na u funza uri O vuwa vhafuni, na zwino a vha Zwi limuwi.
Zwi khagala a vha koni u pfesesa. Huno ho ḓala zwa—
zwa nganetshelo. A zwi ngo ḓowelea. Kha zwithu zwi songo
ḓoweleaho ndi hune Mudzimu avha, arali zwi tshi tendelana na
pfulufhedziso Yawe.
27 Vhanzhi vho Mu funa, huno vha si zwi ḓivhe. Zwo vha zwi
tshi tou vha zwi so ngo ḓowelea khavho u tenda zwe hedzo ṱhanzi
dze dza bva tshaloni huno dza ri, “Ro vhona tshigwada tsha
Vharuṅwa, tshe tsha ri, ‘O vuwa vhafuni.’” “Yawe, zwo ralo,
ri…” Ni a vhona, arali vho vha vho lavhelesa Maṅwalo; O zwi
fulufhedzisa, uri U ḓo zwi ita.
28 Huno vhunga kha Vhafarisei na vhadededzi vha vhurereli
maḓuvhani Awe, arali fhedzi vho lavhelesa kha Maṅwalo, u fana
O ri u. “Sedzulusani Maṅwalo, ngauri Khao ni humbula u nga ni
na Vhutshilo Vhu Sa Fheli, huno ndi Hayo Ane a ṱanziela nga ha
Nṋe,” hezwo zwi amba uri U nnyi.
29 Huno arali havho vhafunziwa nga heḽia ḓuvha vho tou
lavhelesa Maṅwalo, vho vha vha tshi ḓo vha vho zwi wana
Maṅwaloni uri O fulufhedzisa u vuwa hafhu. Huno na Mudzimu
o fulufhedzisa U mu vusa, huno A zwi ita. Naho zwo ralo, Ipfi
Ḽawe ḽa pfulufhedziso ḽo vha ḽo ṅwaliwa uri U ḓo zwi ita khavho.
Ipfi ḽo ri U ḓo vuwa.
30 O zwi fulufhedzisa, fhedzi naho zwo ralo vho vha vho
ṱungufhala na u nyama, na tshiṅwe na tshiṅwe. Vho elekanya
uri vho lozwa zwoṱhe zwe vha vha vhe nazwo, na uri tshiṅwe
na tshiṅwe tsho vha tsho kundelwa. Huno ho vha hu awara ya
swiswisa ye, ndi a humbulela, ye vha vhuya vha i vhona. Vho
vha vha na fulufhelo Khae, na u tenda Khae, na u vhona u
vhonadzwa huhulu Hawe ha maḓembe na zwiga na vhuṱolo, na
u khwaṱhisedzwa hoṱhe ha Mesia. Huno u Mu vhona o ima afho

huno a fa, huno a na u pfelwa mare kha tshifhaṱuwo Tshawe,
huno, musi, O vha a tshi kona u ṱalukanya ngelekanyo dze dza
vha dzi dzimbiluni dza vhathu.
31 Fhedzi arali nda ita hezwi nga—nga mbonadzo ya shangoni,
zwi hangweleni. Fhedzi, “musi zwi—zwithu zwi fhasi,” hafho ndi
hone hune na sala ni kha ḓi tenda.
32 Musi vha tshi vhea dzadza u mona na tshifhaṱuwo Tshawe,
haaḽa maswole o kambiwaho, huno vha vhea dzadza u mona na
tshifhaṱuwo Tshawe, huno vha dzhia thanda vha Mu rwa kha
ṱhoho, vha ri, “Zwino, ri a pfesesa uri U muporofita. Arali U
muporofita,” huno vha fhirisa heyo thanda u bva kha muṅwe
u ya kha muṅwe, huno vha ri, “ri vhudze we a U rwa. Ri ḓo
zwi tenda.”
33 Ni a vhona, zwi vhonala u nga O—O—O farwa kha
tshikwekwe. Huno vha elekanya, “Zwo ralo, arali vha nga vhuya
vha amba tshiṅwe tshithu kha—Khae, O vha a tshi ḓo vha rwa
vha pofula. O vha a tshi ḓo vharwa vha fa, arali vha nga amba
tshiṅwe tshithu.” Ni a vhona, iyo a si ndivho ya Mudzimu ya u
ita zwithu tshifhinga tshoṱhe. Ni a vhona?
34 Musi A tshi fhambanoni, na Kafaya na tshi—tshifhe vhoṱhe
vha ri, “Arali Iwe u Kristo, ri vhudze zwi khagala. Itsa
tshifhambanoni, ri ḓo U tenda.” Ni a vhona, vho vha vha tshi tou
vha vha sa pfesesi uri Mudzimu a nga ya hani kha tshifhambano
a fa. Fhedzi, iyo ndi yone mbuno uri ndi ngani Mudzimu o itwa
ṋama, uri A kone u fa.
35 Vhafarisei vho Mu fha ṱhonifho ya kwiṋesa ye A vhuya a vha
nayo, musi vha tshi ri vhaṅwe A nga si kone…“Vhaṅwe O vha
tshidza, Ene-muṋe Ha koni u ḓi tshidza.” Zwa vhukuma, iyo yo
vha i ṱhonifho. Arali O Ḓitshidza, O vha a nga si tshidze vhaṅwe.
O vha o tea u Ḓiṋekedza.
36 Iyo ndi yone mbuno ya uri Mudzimu a itwe ṋama, uri a kone
u fa, uri A tambule a dzhie ndaṱiso kha Ene-muṋe. O vha a nga
si zwi ite tenda fhedzi A tshi kha ḓi vha Yehova, kha muya.
Mudzimu Khotsi, muyani, o vha a nga si zwi ite. Fhedzi musi
Mudzimu o itwa ṋama huno a dzula vhukati hashu, sa Tshivhili
tshamuthu, zwenezwo-ha O vha a tshi nga kona u thetshela lufu,
na u dzhia ndaṱiso ye A i vhea kha vhathu vhoṱhe. O i vhea kha
Ene-muṋe, nahone a badela mutengo.
37 Naho zwo ralo, Ipfi Ḽawe ḽa pfulufhedziso ḽo vha ḽo
fulufhedzisa heyi mvuwo, fhedzi a vho ngo pfesesa uri zwi ḓo
vha nga u ralo. Vho vha vha tshi tou vha vha nga si dzhene
khazwo tshoṱhe. Ipfi, O vha a u khaṱhisedzwa ha pfulufhedziso
Yawe. Yesu, a tshi khou amba na uyu Kiḽiopa na khonani yawe,
kha gondo ḽa u ya Emausi, ho vha hu u khwaṱhisedzwa ha
pfulufhedziso Yawe ya Ipfi, huno naho zwo ralo a vho ngo zwi
pfesesa.

38 Huno ndi nga zwi amba ṋamusi. Phanḓa ha miṅwaha ya
zwigidi zwivhili ya u funza, u tenda, na zwino U kha ḓi tshila,
nahone vhathu a vha zwi limuwi. Vha nga si zwi pfesese. Tshithu
tshihulwane ndi uri vho no kateledzea nga zwiṅwe zwithu,
ndondolo ya zwinzhi, na zwiṅwe zwithu zwinzhi. Heyo ndi yone
mbuno ya u sa pfesesa havho.

Vho vha vho ṱungufhala vhukuma na u hanganea, u zwi
pfesesa.
39 Zwino, dzhielani nzhele, vho vha vha tshi khou amba nga
Hae. Zwino vho vha vha kha gondo ḽa u ya Emausi, vho vha vha
tshi khou ya murahu kha mushumo wavho wa kale hafhu. Huno
Petro a ya u rea, na vhaṅwe vhanzhi vhavho vha ṱuwa nae. Na
Kiḽiopa na khonani dzawe, ha pfi, “Zwo ralo, ri ḓo ya Emausi.”
Hezwo khamusi ndi hune vha dzula, huno nga lwendo lwa ḓuvha
ḽa Savhatha, maela dzi si gathi umona nṱha ha tshikwara.
40 Huno aya matsheloni a vhuḓi a Paseka, Yesu nṱha u bva
vhafuni! Nṱha! Ipfi Ḽawe, Ipfi ḽa Mudzimu, ḽo vuledzea. “A thi
nga litshi Mukhethwa Wanga a tshi vhona u sina, nahone A thi
nga tendeli Wanga…A thi nga—nga litshi muyaWawe vhudzula
vhafu, nahone A thi nga tendeli u vhona Mukhethwa Wanga a
tshi vhona u sina,” ho vha hu Ipfi. Dzhielani nzhele, Dafita o
zwi amba.
41 Yesu u ri, “Thuthani ino thembele, huno Ndi ḓo i vusa nga
maḓuvha mararu.” Ni a vhona? “Murwa muthu u ḓo ya nṱha
Jerusaḽema, u ṋekedzwa zwanḓani zwa Vhannḓa, na muthu wa
tshiṱuhu, u nyefulwa na u vha iswa, na u vhambiwa, fhedzi nga
ḓuvha ḽa vhuraru U ḓo vuwa hafhu.” O amba nga u ralo, hezwo
zwo vha zwo fanela u ḽi ladza.
42 Huno hafha havha vhanna vhe A vha vhudza hezwo,
vhe vha ḓivha Ipfi, vha khou tshimbila u ya nga gondo,
vha ṱungufhadzwa ngazwo. Naa ni nga humbulela mbonalo
iyo? Fhedzi zwa vhukuma zwi khou dovholola hafhu. Zwo
dovholola hafhu.
43 Ri wana uri, musi vha khou tshimbila u ya na nḓila, tshithu
tshithihi tshihulwane nga havho, vho vha vha khou amba nga
Hae musi A tshi bvelela.
44 Zwino heyo ndi yone khombo ṋamusi, mbuno ya uri ndi
humbule uri Ha ḓi vhonadzi kha vhanzhi vhashu, ndi ngauri
a ri ambi zwi no fusha nga Hae. Ri na zwiṅwe zwithu zwine
ra vha nazwo zwa u amba nga hazwo. Phambano dzashu dza
dinomineisheni, ri mbo ḓi ṱaṱa nga ha hezwo. Ri mbo ḓi ita zwa
u amba nga ha vhukomonisi. Ri na dzitshaka dzoṱhe dza dzi
mbekanyamushumo, huno na tshiṅwe na tshiṅwe-vho, zwoṱhe
zwo ri ita uri ri dzule ri si na tshifhinga. A ri na tshifhinga tsha
u amba nga Hae. Mbekanyamushumo ya tshivhidzo, ndi nnyi ane
a khou ya u vha mufunzi o tiwaho, ndi nnyi a ne a khou ya u ita

izwi, nahone ndi nnyi ane a khou ya u ita zwiḽa, ri khou amba nga
ha tshiṅwe na tshiṅwe nga nnḓa ha Hae.
45 Musi, ri khou fanela u vha ri khou amba nga Hae! Misi
yoṱhe. Hezwo zwi tea u vha zwa—zwa…Zwi tea u vha tshipikwa
tshashu, hezwo zwi tea u vha zwa—zwa vhutshilo hashu hoṱhe,
hu Khae.
46 Ndo ri kha munna ḽiṅwe ḓuvha. O ri, “Ndi ngani, ni tshi
tenda zwithu zwo raloho?”
47 Nṋe nda ri, “Muṋe wanga, ndo fhedza vhutshilo hanga.
Hezwo ndi zwone. Ndi nga ṋekedza vhutshilo hanga u itela Izwo.
Ndi tama ndi na matshilo a zwigidi zwa fumi a u ṋekedzela
Zwezwo. Ndi kha ḓi Zwi tenda.”
48 Ngoho, ri tea u vha ri khou amba nga Hae, arali ri khou ṱoḓa
uMu vhona. Hezwo ndi lini, misi yoṱhe.
49 Vho vha vho tea u Mu limuwa, fhedzi a vho ngo vhuya vha
ralo. Musi a tshi tshimbila nṱha nga thungo dzavho, vho vha vho
tea u zwi ḓivha. Humbulani, vho vha vha khou tshimbila Nae
lwa miṅwaha miraru. Huno afha vha…Naa ni nga humbulela?
Vhafunziwa Vhawe vhe vha tshimbila Nae lwamiṅwahamiraru,
afha U hone u khou tshimbila tsini navho, huno vho pofula sa
nyamulemalema. Ndi ngani? Ngauri a vho ngo ḓivha Maṅwalo.
Huno, naho zwo ralo, O vha o vha vhudzaMaṅwalo.
50 Huno afho O vha e hone, Emmanuel, “o itwa ṋama, a dzula
vhukatini hashu,” huno Vhafarisei vha si zwi limuwe. Vho vha
vha sa koni u pfesesa hezwo, uri hani uyu Munna…Zwo ralo,
vha Mu vhamba, ngauri, o ri, “O kwasha Savhatha na—na u
Ḓiita Mudzimu.” Heyo ndi yone mbuno vho Mu vhamba. Zwino
ri wana u ri, ndi ngazwo vho balelwa u zwi ḓivha hezwo, ndi
ngauri a vho ngo ḓivha Maṅwalo.
51 Zwino havha vhafunziwa vho vha vho tea vho Mu limuwa,
fhedzi a vho ngo ḓivha Maṅwalo. Hafha A ḓidzumbulula
khavho, vhonani, musi A tshi thoma u ya navho, A dzumbulula
pfulufhedziso dza Maṅwalo khavho dzi ambaho nga ha Ene kha
uyo murafho; hu si pfulufhedziso dza Maṅwalo kha murafho
wa Noaxe, hu si pfulufhedziso dza Maṅwalo a miṅwe mirafho.
Pfulufhedziso dza Maṅwalo a Ngae kha uyo murafho, hezwo zwi
sumbedza vhukuma zweA vha e zwone. Ni a vhona?

A thoma u vha vhudzisa, a ri, “Ndi ngani no ṱungufhala
vhukuma?”
52 “Mulandu,” vha ri, “naa U mueni fhano?” Vho Mu lavhelesa
kha tshifhaṱuwo. “Naa U mueni fhano, huno u sa ḓivhi
zwo bvelelaho? Mulandu, Yesu wa Nazaretha, muporofita o
khwaṱhisedzwaho nga Mudzimu, huno ro fulufhela uri U ḓo
vha Ene a no ḓo phulusa Isiraele; nahone iḽi ndi ḓuvha ḽa
vhuraru, huno vho Mu vhamba, na izwo zwithu zwoṱhe.” Huno
O sokou tou…

53 A ri, “Ndi mini zwithu zwo iteaho?” U tou nga Ha ḓivhi
tshithu nga hazwo. Ni a vhona, O tou ita vhunga Ha—Ha ḓivhi
tshithu nga hazwo.
54 Fhedzi zwino elelwani, musi A tshi thoma u amba zwenezwo,
U thoma u vha dzumbululela pfulufhedziso malugana na Ene-
muṋe. A ri, “A ni ḓivhi uri Kristo u ḓo thoma u shengedzwa
a kona u dzhena vhugalani Hawe?” Huno zwenezwo A thoma,
na Maṅwalo, u bva kha Mushe na vhaporofita vhoṱhe, na u vha
dzumbululela Maṅwalo a no amba nga ha Ene muṋe, Mesia.
Zwine Mesia a tea u vha zwone, mishumo-ḓe ine A ḓo tea u ita,
zwithu zwoṱhe zwine A ḓo tea u vha zwone, O zwi dzumbulula
khavho, nahone Ene vhone vha ḓi dzula vha samu pfesesi.
55 Arali izwo zwi sa dovhololi, ṋamusi! U khou ita zwithihi,
huno tshivhidzo tshi kha ḓi vha kha u sa takala swiswini. U vha
dzumbululela uri U Nnyi na tshine A vha tshone, huno—huno
vha kha ḓi ri, “Zwo ralo, zwino, ndi a tenda tshivhidzo tshanga
tshi funza…”Khezwo-ha. Ni a vhona, ndi ngazwo ni tshi…
56 Humelani murahu kha Luṅwalo, fhenḓani Luṅwalo, A na
Ngoho. Ro Lu wana lwo shandukiswa nga maanḓa. “Ri ḓo ḓivha
hani uri Ndi Luṅwalo?”Musi hu Luṅwalo lwo fulufhedziselwaho
itsho tshikhathi.
57 Zwino, Ha ngo humela murahu nahone a ri, “Ni a elelwa
Mushe, zwe a ita?” Ni a vhona? O dzumbulula khavho Luṅwalo
lu no amba nga Hae, lwa itsho tshikhathi. O vha a Tshedza tsha
itsho tshikhathi.
58 Mushe o vha a tshedza tsha tshikhathi tshawe. Yeremia o
vha a tshedza tsha tshikhathi tshawe. Tsho vha tshi tshedza
tsha Mudzimu tshi vhonetshelaho Ipfi ḽo fulufhedziswaho ḽa
itsho tshikhathi. Tshikhathi tshiṅwe na tshiṅwe tshi na Ipfi ḽo
fulufhedziswaho. Mudzimu o rumela vhaporofita Vhawe na u
dzumbulula iḽo Ipfi; u khwaṱhisedza muporofitaWawe, u thoma,
zwenezwo u dzumbulula iḽo Ipfi na u ita uri Ḽi tshile.
59 Huno Yesu o vha Kristo. Na zwithu zwoṱhe zwi no amba
nga ha Kristo, O vha o zwi khwaṱhisedza. Mbebo ya tshipofu, u
fhodza vhalwalaho, u ṱalukanya zwine mbilu dzavho dza fhima,
zwithu zwoṱhe zwe a vha O tea u zwi ita u—u vha Mesia, huno,
naho zwo ralo, a vuwa vhafuni, huno vha ḓi vha vha sa zwi
limuwi. Vha ḓi vha vha sa zwi ḓivhi. Phanḓa ha musi Maṅwalo
o no dzumbululwa, vha vha vha sa athu Mu limuwa, naho O vha
a ḽia Ipfi ḽo fulufhedziswaho. Zwino elelwani uri zwo vha zwo
naka hani izwo, Ipfi ḽe A vha a tshi khou vha dzumbululela ḽone,
u vha sumbedza. Vho tshimbila Nae lwa miṅwaha miraru, na u
limuwa hezwo, u ḓivha uri O vuledza iḽo Ipfi. Henefho vha ya, u
tshimbila fhasi uya Emausi, “Zwo ralo?” Huh! U sa zwi pfesesa!
Vha si zwi wane.
60 Dzhielani nzhele zwenezwo musi zwi tshi ḓa fhethu, phanḓa
ha musi A tshi dzumbulula Ipfi, hafhu, kha vhone, na u vha



MUSI MAṰO AVHO O NO BONYOLOSWA, VHA MU ḒIVHA 11

sumbedza uri Kristo u ḓo ita izwo zwithu, huno naho zwo ralo
vha si zwi wane. Dzhielani nzhele khaidzo ye vha i wana, vhone
vhareri, nga u sa ḓivha na u limuwa u vuledzea ha Luṅwalo
lune lwo vuledzea phanḓa hamaṱo avho. Dzhielani nzhelemaipfi
Awe khavho, “Matsilu, vha thotho kha u pfesesa.” Hafha ho vha
hu Mudzimu Ene-muṋe, Mesia o vuwaho, a tshi khou tshimbila
navho, a tshi vha sumbedza. A ri, “Ndi ngani, naa a ni pfesesi uri
Kristo u ḓo ita izwo zwithu? Naa a ni ḓivhi uri zwi ḓo vha nga
iyi nḓila, na iyi nḓila, na ino na ino?”
61 Huno ḓuvha ḽoṱhe, u vha ṱalutshedza Maṅwalo, huno naho
zwo ralo, “Naa zwo ralo?” Huno vha sa ḓivhi uri ndi Ene we a
vha o ima henefho.
62 Zwenezwo A lavhelesa u mona. Phanḓa ha musi A tshi rera
Ipfi, huno o no vha vhudza na u vha sumbedza zwithu zwe zwa
vha zwi tshi khou tea u itea, huno vha ḓi vha vha sa zwi pfesesi.
A ri, “Matsilu, na vhambilu dza thotho kha u pfesesa, ni a vhona,
u pfesesa Luṅwalo lwo khwaṱhisedzwaho lwa awara,” Luṅwalo
lwu no amba nga Ene kha iḽo ḓuvha. Naho zwo ralo O vha a na
vhafunziwa, fhedzi a vha ngo ḓivha Ipfi ḽo ṅwaliwaho musi vha
tshi vhona Ḽi tshi ḓi vhonadza.
63 Ndi ṱoḓa u tendela izwo u nwelela, lwa tshifhinganyana. Ni a
vhona? Ni a vhona, u sa ḓivha musi…U vhaliwa kha Luṅwalo,
uri lwo fulufhedziselwa ḽino ḓuvha, huno zwenezwo u sedza
Mudzimu a tshi zwi vhonadza, huno vha vha vha tshi kha ḓi ri,
“Ndi a ḓivhudzisa.” Tshithu tshithihi, ni a vhona, kokotolo. Ri
kha ḓi shumana na vhathu.
64 Huno ri wanulusa uri O vha kaidza, nga vhuhali. Vho vha
vha vhafunziwa. Ngauri, a vho ngo ḓivha Ipfi, uri, musi Ḽi tshi
vhonadzwa phanḓa havho, a vho ngo ḽi pfesesa.
65 Mini-ha? Tshithu tshithihi tsho itea ṋamusi. Fhedzi
mihumbuloni ya vhathu…Zwi ni ita uri ni vha pfele vhuṱungu,
ngauri muṅwe u na tshigwada vha khou ṱuwa nga iyi nḓila, huno
muṅwe a wana tshiṅwe tsha ṱuwa nga iyi nḓila, huno vhoṱhe vha
humbula nga ha u ita itsho tshigwada uri tshi hule. Ndi ngazwo
Kristo a sa Ḓidzumbululi kha vhathu.
66 Mulandu, Tshivhidzo tshi tea u vha ngamaanḓa…Mulandu,
tshi tea u vha kha tshiimo tsha vhugala hatsho zwino, namaanḓa
a mvuwo Yawe, zwiga zwihulu na vhuṱolo.
67 Madzuloni a hezwo, vho no tsilufhala nga maanḓa kha izwi,
u swikela vha tshi tshimbila lwo pofulaho u ya kha Khoro ya
Ṱhanganelano, u dzhia luswayo lwa ḽivhanda, huno vha sa zwi
ḓivhi; zwo tou kokotolo, u ḓivha uri Ipfi Ḽawe ḽo ri vha ḓo ita
izwo. Huno vha humbula uri ndi zwa vhuḓi vhukuma, zwo naka,
u ita gemo ḽa vhuḓi, huno ngauralo vha ḓo zwi ita. Naa vhavhili
vha nga tshimbila hani vhoṱhe? Inwi vha Pentekostaḽa ni khou
ya u itani? Ni khou ya u ṅaledza pfunzo yaṋu ya mutheo ya
ndovhedzo ya Muya Mukhethwa, u zwi ita. Zwa vhukuma, ni

khou ya u ralo. Huno khezwo-ha. Ni khou ya u itani musi itsho
tshifhinga tshi tshi swika? U tou tshimbila lwa vhutsilu u ya
khazwo!
68 Vhaṅwe vha vharangaphanḓa vha vhathu vha Pentekostaḽa,
vhathu vha Mafhungo-maḓifha o ḓalaho, vha dzula kha hedzi
khoro, na u dzula phanḓa ha Vatican, na kha maimo, na zwiṅwe-
vho, huno vha ri, “Ndi tshipfi tshamuya ngamaanḓa.”
69 Muthu ane a vha mbevhevhe kha Muya wa Mudzimu, ane a
ḓo vha nga zwi no nga hezwo, a zwi mangadzi A tshi ri, “Matsilu,
na mbilu dza thotho kha u pfesesa zwine Luṅwalo lwa amba.”
O vha a tshi ḓo amba madekwana ano, arali O vha a tshi khou
amba nga kha mudzio, O vha a tshi ḓo amba tshithu tshi no
fana. “Matsilu, na mbilu dza thotho kha u pfesesa uri zwi vha
hani musi Ipfi ḽi tshi vhonadzwa henefho, huno zwenezwo u ya
khazwo.” Zwithihi zwino!
70 Ro fareledzea vhukuma nga mbekanyamushumo dzashu.
Na riṋe-vho…Vho vha vho fareledzea vhukuma, kha u Mu
thetshelesa, na u ita zwiṅwe zwithu. Huno—huno ngauralo ri
wanulusa, uri, zwino ri na ndaela nnzhi dzo fhambanaho, ri na
mbekanyamushumo nnzhi dza theḽevishini.
71 Huno zwino ri na fulo ḽa mulwa na vhukomonisi. Ndo vha
ndi tshi khou thetshelesa kha Life Line, maṅwe matsheloni, u
ṋea tshaṱatamennnde tsha ḽiṅwalwa ḽaho, uri—uri, vhukomonisi,
mulandu, ni nga si vhu ṱuse tshoṱhe. Mulandu, vho no vha
fhano lwa miṅwaha na miṅwaha na miṅwaha. Dzoṱhe idzo
mbekanyamushumo dzo fhambanaho na sisṱeme, i ralo Life
Line, naho hu kha u tshimbidza vhunga vhuholefhali, na zwithu
vhunga hezwo khazwo, kha fulo ḽa mulwa na vhukomonisi.
Fulo ḽa u lwa na vhukomonisi, vhukomonisi vhu henefho u zwi
ṱuṱuwedza, u tou wanulusa uri nnyi ndi nnyi. Yawee, nṋe nṋe! A
thi zwi takaleli hezwo.
72 Ndi takalela u Vhuya ha Yesu Kristo, kha Tshivhidzo.
Vhashumeli vha tea u fareledzea nga hezwo, huno u vhona tshine
Maṅwalo a fulufhedzisa ṋamusi. A thi khou lavhelesa kha u
dzhavhula, ha vhukomonisi. Ndo lavhelesa u ḓa ha Muvhuso,
Yesu Kristo, huno Ṅwahagidi u tshi dzhena ngomu. Hu si
naho (vhukuma) u takalela vhukomonisi kana iṅwe ya dzi isms
dzavho, kana isms yaṋu ya vhurereli, hu si nga nthihi yazwo!
Ndi takalela Yesu Kristo, nahone Ene fhedzi, u wana vhathu vha
tshi Mu vhona. U fhano, u tikedza Ene-muṋe, fhano u sumbedza
kokotolo zweA amba uri U ḓo zwi itamaḓuvhani a u fhedza.

Zwino a vha ngo zwi pfesesa. Vho vha vho fareledzea
vhukuma.
73 Naho zwo ralo, vha vhila ṋamusi u tenda uri O vuwa vhafuni.
Muthu muṅwe na muṅwe, ni a tenda uri O vuwa vhafuni? Avho
vhane vha vhila vhukuma u vha Vhakriste, vha tenda hezwo.
Huno zwenezwo A nga ḓa u mona huno a ita kokotolo zwe A

amba uri U ḓo ita nga murahu ha mvuwo Yawe, huno vha ḓi vha
vha sa zwi vhoni. Ee, muṋe wanga. Yawee! Ndi Ngoho. A vha, a
vha zwi vhoni.
74 Dzindaela, mbekanyamushumo dza pfunzo, vha na
vhashumeli vhavho nnḓa na u vha funza vhukuma. Ndi u pofula,
u pofula kha theolodzhi yavho yo itwaho nga muthu, uri vho bva
kha Ipfi ḽa Mudzimu.
75 Vhunga ndo amba vhusiku ho fhiraho, Mudzimu ha ṱoḓi
muṱalutshedzi. Ndi nga si kone u ṱalutshedza Ipfi Ḽawe, nahone
a hu na muṅwe muthu ane a nga kona u ṱalutshedza Ipfi Ḽawe.
Ene u Muṱalutshedzi wa Ene-muṋe. Musi O amba uri U ḓo
ita tshiṅwe tshithu-vho, U a tshi ita, nahone zwi a ḽi ladza.
Ndi zwoṱhe henefho zwi re khazwo. O amba uri U ḓo zwi ita,
nahone O zwi ita. Zwi a ḽi ladza. Ha ṱoḓi muthu wa u amba uri
tshino ndi Tshiḽa, kana tshiḽa ndi Tshiḽa. U a zwi ita, Ene-muṋe.
Kuṱalutshedzele kwashu a si tshithu kha Luṅwalo. O amba, Ene-
muṋe, nahone ndi nga nḓila ine zwa vha ngayo.
76 Musi u rangani, musi A tshi ri, “Kha hu vhe na tshedza,”
huno ha vha na tshedza. A zwi ṱoḓi iṅwe ṱhalutshedzo. “Tshipofu
tshi ḓo vha muthu wa thovhela,” zwa itea! “Ndi ḓo shululela
Muya Wanga kha ṋama yoṱhe,” O zwi ita. Ha ṱoḓi iṅwe
ṱhalutshedzo.
77 Zwe A amba uri U ḓo zwi ita kha ḽino ḓuvha, O zwi ita. A
zwi ṱoḓi u ṱalutshedzwa; zwi a ḓi ṱalutshedza zwone zwiṋe. Ene
u Muṱalutshedzi wa Ene-muṋe.
78 Zwino, fhedzi ro fareledzea vhukuma nga zwiṅwe zwithu,
huno ro khelusa vhathu vhashu. Na vhanzhi vha vhurumiwa
hashu ha Mafhungo-maḓifha o ḓalaho, na zwiṅwe-vho, na
zwikolo, zwi ṋea muthu ndingo ya muhumbulo phanḓa
ha musi…mulingo wa muhumbulo, phanḓa ha vha—vha
ḓivhamihumbulo, phanḓa ha musi a tshi nga vha—vha
mufunziruṅwa, u vhona arali IQ yawe yo hula lwo eḓenaho.
A si tshiṅwe tshithu itsho? Ndi nga humbula izwo kha dziṅwe
dza maitele, kule ha tshiṅwe tshithu tsho faho miṅwaha minzhi
yo fhiraho. Fhedzi vhunga tshiswa vhunga zwine Pentekoste ya
vha zwone, vha nga vhuya vha ita hani tshithu vhunga itsho?
79 Naa ni a humbulela IQ ye vha i ṱoḓa nga Ḓuvha ḽa
Pentekoste? Lutendo kha Mudzimu, ndi tshone tshe vha ṱoḓa.
Ndi zwone! Ndi yone ṱhoḓea. “Arali ni tshi tenda, izwo zwiga
zwi ḓo tevhela vhane vha tenda,” Yesu o amba nga u ralo. Ha
ngo vhuya a ri vha lingeni IQ yavho. O ri, “Iyani shangoni
ḽoṱhe,” vhufunziruṅwa, “itani vhafunziwa kha tshaka dzoṱhe.
Izwo zwiga zwi ḓo vha tevhela vhane vha tenda!”Ndi yone IQ, IQ
yaMudzimu, uri kana ni nga vha ni na lutendo lwo eḓanaho u ita
izwo zwithu uri zwi tshile na u vha ngoho, Kristo o vhonadzwa
kha vhathu.

80 Fhedzi, ṋamusi, ri ṱoḓa u vha linga nga luṅwe lushaka lwa
mbekenyamushumo dza pfunzo. Nṋe-nṋe!
81 U linga Jack Ruby, ḽiṅwe ḓuvha, u itela tshipengo. Vha kha
ḓi zwi ita. Shango ḽoṱhe ḽi khou penga. Zwa vhukuma, muthu
u khou penga. A hu na muthu ane a nga thuntsha muṅwe a si
khou penga. Shango ḽoṱhe ḽi khou penga. Zwa vhukuma, zwo
ralo. Rabulasi, u a penga kha munna wa mabindu. Munna wa
mabindu u a penga, kha rabulasi. Ndi nnyi ano khou penga?
Tshigwada tshoṱhe tshi khou penga.
82 Huna tshithu tshithihi fhedzi tsho takalaho muhumbuloni,
nahone ndi Yesu Kristo Murwa wa Mudzimu, huno Mafhungo-
maḓifha Awe a na phindulo kha tshiṅwe na tshiṅwe. Bugu
dzashu dza ḓivhamuhumbulo, na zwithu zwoṱhe, ndi maloto.
Arali zwi tshi hanedzana na iḽi Ipfi, zwi kudzeni kule. Ipfi ḽa
Mudzimu ḽo lulama, huno zwiṅwe zwoṱhe zwo khakhea.
83 Ri vhona hezwi zwithu. A zwi mangadzi shango ḽo vha na u
ṋukadzwa nga malofha! A zwi mangadzi zwithu zwi nga nḓila
ine zwa vha ngayo zwino! Ri nga si…Zwi tou vha tshifhinga
tshiṅwe na tshiṅwe…Ndi a ḓi vhudzisa arali Oswald, we a
vhulaha Phuresidennde washu, ndi a ḓi vhudzisa uri o vha na
ndingo ya tshipengo. Ndi a zwi timatima. Fhedzi, ni a vhona,
munna u gidima hani huno a thuntshamuṅwemunna, zwenezwo
a dzhia vhutshilo hawe nahone a bvela phanḓa? Zwino, ndi
Texas, ndi ḓo tou ima kha hezwo. Fhedzi irani ndi ni vhudze
tshiṅwe tshithu, na luthihi…Murena u ḓo dzhia ndondolo kha
zwoṱhe, ḽiṅwe ḓuvha, kha u Vhuya Hawe. Dzhielani nzhele, a ni
na ndugelo ya u dzhia vhutshilo ha muṅwe muthu. Hai, muṋe
wanga. Mudzimu ndi ene fhedzi a re na ndugelo ya u dzhia
vhutshilo. Ndi ngoho.
84 Zwino sedzani, Ipfi ngoho ḽo ṅwaliwa, pfulufhedziso ya itsho
tshikhathi, u khwaṱhisedzwa lwo khunyelelaho, huno a vha athu
Ḽi limuwa. Dzhielani nzhele, vha Mu tenda uri u muporofita,
Yesu wa Nazaretha. “Naa U tou vha…Naa U tou vha mueni
fhano? Yesu wa Nazaretha, ane o vha e muporofita muhulu kha
mishumo phanḓa ha Mudzimu na vhathu.” U Mu tenda u vha
muporofita! Zwenezwo, arali vho Mu tenda u vha muporofita,
muporofita o rumiwa kha itsho tshikhathi tshine a khou tshila
khatsho. Ene u tea u vhonadza pfulufhedziso ya Mudzimu. Ipfi
ḽi ḓa kha muporofita. Huno arali O vha a muporofita, zwenezwo
Ipfi ḽo fulufhedziswaho kha itsho tshikhathi ḽo vhonadzwaNgae,
huno naho zwo ralo vha si Mu vhone. Vho vha vha tshi tou vha
vha nga si zwi vhone.
85 Vhone vha ri, “O vha e muporofita, wa maanḓa kha
mishumo,” huno zwe mishumo Yawe yavha i zwone ndi mini,
“wa maanḓa kha Ipfi phanḓa ha Mudzimu, huno na zwiṅwe
zwinzhi. O vha e muhulu, huno ro fulufhela…” Isiraele o vha
a na mafulufhelo awe o fhaṱwa Khae; Isiraele wa tshimuya, hu si

tshivhidzo Isiraele, lu…lushaka fhedzi. Vha—vhathu, Isiraele
wa vhukuma wa tshimuya vho vha na mafulufhelo avho o
fhaṱwa Khae.
86 Huno, dzhielani nzhele, huno musi vha tshi Mu limuwa sa
muporofita, O ya gai? O ita kokotolo zwe muporofita a tea u ita,
O ya murahu thwii kha Ipfi. Ni a vhona? Murahu, u sumbedza.
Arali O vha e muporofita we vha amba uri u Ene, O humela
murahu u sumbedza Ipfi ḽo fhulufhedziswaho ḽa Ene-muṋe, ḽa
helo ḓuvha. Naho zwo ralo a vho ngo Mu limuwa.Vha tshimbila
vha isa phanḓa, vho pofula nga hune vha nga vha, vha si zwi
limuwe. Ipfi ḽo fulufhedziswaho ḽa murafho wavho, O vha e
muporofita u bvisela khagala zwithu zwithihi.
87 Zwino lavhelesani, O ri, “Matsilu, vha mbilu dza thotho u
pfesesa zwe vhaporofita vha amba nga haKristo, uri ngani A tshi
tea u tambulela hezwi zwithu zweA amba, huno a kona u dzhena
vhugalani Hawe, huno a vuwa nga ḓuvha ḽa vhuraru. Hezwi
zwithu zwoṱhe zwine A khou tea u ita, huno fhedzi a ni pfesesi?”
Vho vha vho tea u ḓivha uri ho vha hu naMunna we a vha a khou
vuledza zwe vha vha vha khou amba uri vha a zwi tenda. Fhedzi
naho zwo ralo vho balelwa u zwi vhona. O vha a tshiga vhukuma
tsha—tsha muporofita wa ngoho, tshifhinga tshoṱhe; hu si u ya
murahu kha ḽiṅwe ipfi, murahu kha zwiṅwe, fhedzi u lingulula
Ipfi ḽa uri ṋamusi U a tshila kha pfulufhedziso Yawe.
88 Zwino elelwani, phanḓa ha musi A tshi ḓa, Yohane o ḓa
vhuponi. O vha e muporofita. Huno o vha e mini? Mu vhunga
ṅwando wa Mesia. Huno a ri, “A si ene Mesia.” Vho elekanya uri
o vha a ene, ngauri o vha e muporofita. A ri, “A si nṋe Mesia. A
thi ngo fanelwa na nga u vhofholola zwienda Zwawe, fhedzi O
ima vhukatini haṋu.” Yawee, Yohane o vha a na vhuṱanzi ha uri
U hone hafho, ngauri o zwi ḓivha uri u khou tea uMuḓivhadza.
89 Khotsi awe vho vha vhe tshifhe. Ha ngo ya kha seminari
dzavho, u guda u vha tshifhe. Mushumo wawe wo vha u wa
ndemesa. O ya sogani, u vha a eṱhe na Mudzimu. Ha ngo ṱoḓa
u hwala garaṱa ya vhukonani i no bva kha muṅwe muthu, kana
vha ḓo ri hezwi, zwiḽa, kana zwiṅwe, ngauri vha ḓo ṱanganana
vha ṱuṱuwedzwa nga—nga mbekanyelo ya muthu wa iḽo ḓuvha.
Mushumo wawe wo vha u wa ndeme. O vha o tea u ḓigogoḓedza
khaMudzimu fhedzi, ngauri o vha a khou tea u ḓivhadzaMesia.
90 Yesu o ri, “O vha a tshedza tshi penyaho nahone tshi
vhonetshelaho, huno lwa tshifhinganyana no tama u tshimbila
nae, no ḓiphiṋa nga u tshimbila nae. Fhedzi Ndi na ṱhanzi khulu
u fhira Yohane.” Ni a vhona? U…Naho zwo ralo a vho ngo
zwi tenda.
91 Tshiga vhukuma tsha muporofita wa vhukuma, tshi kho uya
nṱha, a tshi khou vha humisela murahu kha Ipfi. Vho vha vha sa
koni u pfesesa nḓila Yawe ya u amba.

92 Huno, lavhelesani, Maṅwalo o zwi amba uri hezwo zwi khou
ya u itea, vhukuma ipfi nga ipfi nga nḓila ye zwa vha zwi ngayo.
Huno na Dafita, miṅwaha ya maḓana phanḓa ha izwo, u ya kha
miṅwaha ya maḓana a malo, o lila zwithu zwithihi zwe A amba
kha tshifhambano. Huno hu si na u tima tima, uri thembeleni nga
hayo matsheloni, vha nga vha vho imba holuya luimbo luthihi,
Dziphisaḽema 22, “MudzimuWanga, MudzimuWanga, ndi ngani
Iwe wo Nṱutshela?” Ngomu thembeleni vha tshi khou imba nga
halwo, huno, Mudzimu ane vha vhila uri vha a mu shumela, vho
vha vha khou vhamba.

93 Zwo ralo na ṋamusi! Mudzimu vhane vha ḓivhidza uri vha
tenda khae, we a Ḓidzumbulula, vha ḓo, ni ḓo vala vothi ḽiṅwe
na ḽiṅwe, huno hu si na vhushumisani, hu si na tshiṅwe tshithu.
Vha…Zwo fhambana na mishumo yavho. O vhoinwi matsilu,
vha mbilu dza thotho u ḓivha maḓuvha ane ra khou tshila khao!
Naa Mudzimu ha ngo fulufhedzisa izwi maḓuvhani a u fhedza?
Uri tshino tshivhidzo tsha Laodikea tshi ḓo vha tshi dudelaho,
huno na Yesu a nga nnḓa, a tshi edzisa u dzhena ngomu u itela
tshumisano ṱhukhu? Yesu ndi mini? Ndi Ipfi, Ipfi ḽa vhukuma ḽo
vhonadzwaho. Nga nnḓa, khou edzisa u dzhena, huno a sa koni
u dzhena.

94 Awara ine ra khou tshila khayo, a hu na zwiṅwe, pofula,
nga nḓila nthihi. Yesu ori vha ḓo vha sa zwenezwo. Vhaporofita
vho ri vha ḓo vha sa zwenezwo. “U sa pfa, vha mihumbulo
mihulu, vhafuni vha muḓifho u fhira vhafuni vhaMudzimu. Vha
sa vhofhiwi navho mafhungo, vha pomokedzi vha mazwifhi, vha
sa fushei, vhanyadzi vha hevho vhavhuḓi, vha na tshivhumbeo
tsha vhukhethwa, fhedzi vha tshi landula Maanḓa,” Maanḓa
a mvuwo Yawe, U ḓivhonadza hawe zwa uri ndi Ene a sa
shanduki mulovha, ṋamusi, na lini na lini. Huno U ya tshila
ṋamusi, u ya ho ya, u khwaṱhisedza zwithu zwe A amba. A thi
khou zhambelela vhoinwi, fhedzi ndi khou ṱoḓa vhoinwi ni tshi
zwi pfa.

95 Ngoho, maṱo a vho o vha a kha ḓi vha o valea. Dzhielani
dzhele, naho vho vha vha songo tenda, ho vha hu na tshiṅwe
tshithu khavho, vho Mu ramba u ri a ḓe ngomu. A ita vhunga
o vha A khou fhira.

96 A nga ita vhunga izwo kha iṅwi, madekwana ano. Zwino
kha u vala, ndi khou ya u vala u ṱavhanya u ri ndi kone u vha
na muduba wa thabelo. A nga ita vhunga U khou ṱoḓa u ni
fhira. Khaṅwe garaṱa yaṋu ya thabelo a i nga vhidzwi, fhedzi,
elelwani, khaṅwe U khou to ni fha mulingo, na inwi-vho. Ni a
vhona, U Mudzimu nnḓa hangei vhunga O ralo nṱha hafha, kana
huṅwe fhethu-vho. U a tikedza hezwo, ḓuvha ḽiṅwe na ḽiṅwe,
madekwana maṅwe na maṅwe. U Mudzimu, huṅwe na huṅwe.
Ni a vhona? U muḓalahoṱhe.

97 Zwino elelwani, U ita vhunga U khou ya u fhira. Huno vha
Mu fhembeledza. Zwino, vho vha vha sa pfesesi zweA vha a khou
amba nga hazwo, fhedzi mihumbulo yavho vhoṱhe…Vho vha
vha sa ḓivhi uri vha tende zwifhio.
98 Zwino hu na vhathu vhanzhi vha nga ho izwo, ṋamusi. Hu na
vhathu vhanzhi vha nga ho izwo hafha Beaumont, madekwana
ano. A vha ḓivhi u ri vha tende mini. Fhedzi ni a ḓivha u ri vho
ita mini? Vho ita zwithu zwa vhuṱalisa zwine muthu a nga zwi
ita, vho Mu ramba. Ndi zwezwo. Ndi zwezwo. Ndi hafho, huno
hafho fhedzi, hune a kona U Ḓidzumbulula, musi O rambiwa u
ḓa ngomu. U Mu ṱanganedza ngomu, na ri, “Murena Yesu, ndi a
zwi ḓivha u ri Luṅwalo lu ralo. Ndi nga vha ndi sa zwi pfesesi,
fhedzi iḓai mbiluni yanga. Ndi khou ṱoḓa u U ṱanganedza. Ndi
khou ṱoḓa uU tenda. Zwenezwo, Ḓivhonadze kha nṋe.”
99 Dzhielani nzhele, vha Mu ramba ngomu. Zwino vho vha vha
nga si zwi ṱalutshedze, vho—vho, ndi…O, O tou…A vho ngo
pfesesa zwe A vha a tshi khou amba ngazwo. Zwo vha zwo
ṱanganana, khavho. A vho ngo kona u zwi pfesesa, fhedzi naho
zwo ralo vha ri, u ramba, uMu fhembeledza, “U tea u dzhena!”

A ri, “Hai, Ndi—Ndi tea u bvela phanḓa.”
100 “Yawee, fhedzi, Murena, U—U tea u dzhena ngomu! Iwe, U
tea u dzhena ngomu!” Huno u Mu fhembeledza u swikela, u
vhidzelela Khae, huno u swikela A tshi dzhena ngomu.
101 Ndi nḓila ine na ita ngayo. Huno zwenezwo musi O dzhena
ngomu, hafho ndi hone hune A nga Ḓidzumbulula. A nga ita u ri
a Ḓidzumbulule musi e ngomu.
102 Dzhielani nzhele uri O zwi ita hani murahu ha mvuwo Yawe.
Ipfi ḽa ngoho ḽo fulufhedziswaho, ni a vhona, a vho ngo zwi
limuwa uri Ene u Nnyi. Fhedzi luthihi ngomu havho, zwenezwo
A vula maṱo avho. Iyo nḓila, musi O dzhena ngomu tshifhaṱoni
navho henefho, A vula maṱo avho nga murahu ha musi O dzhena
ngomu. A vha vula maṱo avho. Mini-ha? Hu si nga u imisela nṱha
tshanḓa Tshawe huno a ri, “Vula, irini maṱo aṋu a ḓe a vulee.”
Maṱo avho o vha o vulea, kale, lwa ṋama.
103 Vhunga fhasi kha Dathani, kana—kana Dothani, kha ndi
ralo, ho vha hu, fhasi henengei musi vha na…Eḽiya o vha a fhasi
henengei. Huno vhone—vhone Vhasiria vho vha vha khavho,
hunoGehasi a lila, “Khotsi anga, Vhasiria vha hoṱhe-hoṱhe!”
104 Huno Eḽisha a tshimbila nnḓa henefho huno a ri, “Hu na
vhanzhi vha re na riṋe u fhira vha re navho.” A ri, “Murena, vula
maṱo a muṱhannga.” Huno u mona na uyo muporofita wa kale,
huno kha tshikwara tshoṱhe, ho vha hu na dzigoloi dza Mulilo
na Vharuṅwa vha Mulilo.
105 Huno Bivhili i ri, “A rwa Vhasiria vha pofula.” A ya nnḓa
henefho huno a ri, “Naa ni khou ṱoḓa Eḽiya?”

Vha ri, “Ee, ri khou ṱoḓa ene.”

106 “Iḓani, ndi ḓo ni sumbedza hune a vha hone.” Huno vho vha
vha tshi vhona, lwa ṋama, u tshimbila u tsa fhasi. Fhedzi vho
vha vho pofula kha ane a vha ene.
107 Huno hezwo ndi, madekwana ano, ni nga vha na mbono
ḽa fumbili-fumbili kha maṱo aṋu. Fhedzi, muyani waṋu, ni
nga pfesesa uri Ndi Ipfi ḽo fulufhedziswaho ḽa ḽino ḓuvha?
Ndi pfulufhedziso ya Mudzimu. Mudzimu o dzhena ngomu,
zwenezwo a vula maṱo aṋu. “Yawee, ndi Ene, a si zwone?” O zwi
fulufhedzisa. Dzhielani nzhele, ngomu, O vulamaṱo avho kha uri
O vha a Nnyi, O vha a Nnyi. Zwino arali A nga dzhena ngomu
haṋu,madekwana ano, khamutalowa lutendo lwaṋu, A nga vula
maṱo aṋu, u ni sumbedza Vhaheberu 13:8 ndi zwone, uri, “Ha
shanduki mulovha, ṋamusi, na lini na lini.” Arali A nga dzhena
ngomu nahone a vulamaṱo aṋu, U ḓo ita zwino fana zwino.
108 Vhunga zwe A ita u ḽa musadzi tshisimani, ro amba ngazwo
madekwe. Zwino dzhielani nzhele, o ḓivha, nga Luṅwalo, zwine
A ḓo vha zwone. Zwino, ndi tshone tshipiḓa tshavhuḓi nga u ḽa
musadzi.
109 Vhunzhi hashu, ṋamusi, a ri ḓivhi, nga Luṅwalo, tshine A
vha tshone ṋamusi. Ro Mu vhea dangani, Khushumusi iṅwe na
iṅwe. Iina, ri dzhia luvhuḓa lwa Paseka huno u lu ita mvuwo
Yawe. A zwi mangadzi ri na u ṱanganana. Ni a vhona? Ndi
zwone. A zwi mangadzi ri sa ḓivhi hune ra vha hone. Fhedzi
uyu musadzi o ḓivha, o vha a nazwo muhumbuloni wawe, fhasi
ngomumbiluni yawe ho vha hu iyoMbeu.

Vhunga ndo zwi ola, kha khonani yanga yavhuḓi, Jack
Moore, ṋamusi.
110 Hani uri avho Vhafarisei kha lurumbu lutswu hafha, mbilu
dzavho dzo vha dzi ntswu ntswu murahu hafho. Vho vha vha
si na Vhutshilo, tsha u tou thoma. Vhunga vho wana tshedza
tshiṱuku, vhunga vha tshi khou ya nṱha, ngauri vho vha vha vha
vhurereli na u thusa u vhulunga milayo. Huno musi Ipfi, murahu
henefho u rangani, ḽo vha ḽi tshi khou penya fhasi nga kha Ipfi,
Bivhili, khavho; vho vha vha tshi khou tshimbila, fhedzi murahu
henefho vha si na Tshedza.
111 Hafha ho vha hu uyumuṱuku, phongwe i ḓivheaho, vhutshilo
hawe ha u thoma nṱha hafha ho vha hu vhutswu nga nḓila ine hu
nga vha ngayo, u bva vhutshiloni hawe. O vha e phongwe. Tsha
vhuvhili, fhasi, hu tou vha na Tshedza tshiṱukunyana, ngauri o
vha a namuhumbulo wa uri Mesia u ḓo vha hani.

Hafha Yesu o ima, vhukati havho.
112 Musi O ita tshiga tsha Mesia, u vha sumbedza uri Ene o vha
a Nnyi na tshiṅwe na tshiṅwe, tsho swifhadza tshithu tshoṱhe
tsha avho Vhafarisei. Vho humela murahu kha vhutswu havho.
Vho vha vha si na tshithu fhasi hafha tsha u gima khatsho. Vho
Mu vhidza “Belesebubu,” diabolo. Huno itsho tshedza tshine vha
vha natsho, tsha ṱuwa, nahone vha lovhela khazwo.

113 Hafha ho vha hu uyu musadzi, mutswu kha tshivhi u ya nga
hune nga vha, fhedzi mbiluni yawe o ḓivha tshine uyo Mesia a
ḓo vha tshone. O ḓivha tshiga tshine A ḓo sumbedza. Huno ngau
ṱavhanya A tshi ri khae…
114 A ri, “MpheNdi nwe.” A ri…Ovha a tshi khou kwamamuya
wawe, u vhona hune o ima hone.

Huno a ri, “A zwi ngo tea.”
115 A ri, “Arali u tshi ḓivha A ne wa khou amba nae, wo vha u
tshi ḓoNkhumbela u nwa.”Huno nyambedzano ya bvela phanḓa.
Thwii A wana kokotolo he ngelekanyo dzawe dza vha dzi hone,
na zwe zwa vha zwi mbiluni yawe.
116 A zwi ḓivha hafho zwauri, musi Mesia a tshi ḓa, Mesia u tea
u vha Mudzimu. Mudzimu ndi Ipfi. Ipfi ndi mu ṱalukanyi wa
zwine mbilu ya fhima. Ndi zwe zwa vha zwi kha vhaporofita.
Uyo musadzi o ḓivha zwinzhi u fhirisa zwine hafu ya vhareri
vha Amerika vha ḓivha madekwana ano, ndi zwone, hezwo ndi
zwone kokotolo, huno ene kha itsho—itsho tshiimo. Fhedzi, ni a
vhona, o vha o telwa kha Tshedza, huno nga u ṱhavhanya itsho
Tshedza tsho taidza!
117 Huno o elekanya uri O vha amunna zwawe, khaṅwemurenga
muvhili. A ri, “Mulandu, vhokhotsi ashu vho rabela kha ino
thavha. Huno Iwe uri Jerusaḽema, u Muyuda,” na zwiṅwe-vho,
nyambedzano…

Ari, “Iya u vhidzemunnawau huno a ḓe fhano.”
A ri, “A thi na munna.”
Ha pfi, “Wo amba ngoho.Wo vha na vhaṱanu.”

118 Sedzani! Iyo ṱhase ṱhukhu ya Tshedza, tsha u ḓivha uri ndi
Ene Nnyi, izwo zwi vhonala u nga zwi ḓo vha nga u ralo. “Muṋe
wanga, ndi a limuwa uri U muporofita. Ndi a ḓivha, musi Mesia
a tshi ḓa, ndi zwine A ḓo ita.”

A ri, “Ndi Nṋe.”
A ri, “Zwi a ḽi ladza!” Ni a vhona?

119 Vhutswu hawe hoṱhe ha ita vhutshena. Vhutshena hoṱhe ha
Vhafarisei ha ita vhutswu, nga uḼi landula. Ndi yone phambano,
u penya Tshedza nga kha Ipfi. Ni a vhona? Ngauri dzina ḽawe ḽo
vhewa Buguni ya Ngwana ya Vhutshilo phanḓa ha mutheo wa
shango, a Ḽi lumuwa zwino. Zwi dzhia iyo Mbeu ṱhukhu, yo vha
yo dzula murahu ha zwoṱhe zwo tshikafhalaho zwa tshika na
tshiṅwe na tshiṅwe vhunga hezwo, na u zwi kunakisa.
120 Ndi zwe A ḓela zwone, u kunakisa lushaka lwa vhe Khotsi
a Mu ṋea phanḓa ha mutheo wa shango. Amen. Ndi pfa ndi
wa vhurereli, musi ndi tshi ḓivha uri ndi Ngoho. “Hu si uyo a
no funa, kana uyo a no kakarika; ndi Mudzimu.” Amen. Hu si
zwinzhi zwe na ita, kana zwinzhi zwe na sa ite. A hu na muthu a
ne a ṱoḓaMudzimu; Mudzimu u ṱoḓa inwi.

121 Huno musi Tshedza tshi tshi taidza, avho Vhafarisei vha
ri, “Yawee, izwo, ndo no zwi pfa hezwo zwithu murahu. Ndi
Belesebubu. Ndi mubvumbi.” Zwenezwo tshithu tshoṱhe tsha
mbo vha tshitswu.
122 Huno uyu musadzi muṱuku, ndi mutswu nṱha hafha, huno
mutshena fhasi hafha. A ri, “Ndi a ḓivha uri musi Mesia a tshi
ḓa. Ndi khou ṱoḓa Ene. Musi A tshi ḓa, U ḓo ita hezwo. Ni tea u
vha muporofita Wawe.”

A ri, “Hai, Ndi Ene.”
123 A ri, “Iḓani, ni vhone Munna we a mmbudza zwithu zwe
nda ita. A si iḽo Ipfi ḽine ḽa ṱalukanya mihumbulo ire ngomu
mbiluni dza vhathu? A si eneMesiamuthihi?” U tea u vhaUnited
States, a tshi khou rera madekwana ano, nga maanḓesa ndi tshi
lwa nazwo. Ene, o tea u vha fhano u ita tshiṅwe tshithu vhunga
hezwo, u sumbedza vhaṅwe vhathu uriMesia ndi nnyi.
124 Dzhielani nzhele, luthihi fhedzi nga ngomu, u vula maṱo
avho. Zwenezwo, nga Luṅwalo, A Ḓi sumbedza. Zwino A vula
maṱo avho.
125 Zwenezwo musi o amba izwo, A dzhena ngomu. Ene, ene…
Ndimini tsho dzhenaho ngomu? Nzumbululo; iyi Mbeu ye ya vha
i fhasi hafha, musi itsho Tshedza tshaMurwa tsho fungwa!

Ni nga dzhiambeu na i vhulunga fhasi ha tombo.
126 Ndo vhona, a si kale, hune vha vha na mbeu dza maluvha
vho dzi vhekanya u swika tsini ha miṅwaha ya tshigidi, Egipita.
Vha dzhia iyo mbeu, na iṅwe ya iyo gorou ine ya vha kha ḓulu, ḽe
Yosefa a vhea ngomu henefho, iyo miṅwaha yoṱhe. Huno musi i
tshi vhewamavuni, huno ḓuvha ḽa i rwa, i a tshila. Itsho tshitzhili
tsha vhutshilo tsho dzula henefho.
127 Yawee, mukomana, musi ro tiwa nga Mudzimu, phanḓa ha
mutheo wa ḽifhasi, u vha vharwa na vhananyana vha Mudzimu!
Musi itsho Tshedza tshi tshi i rwa, a hu na dinomineisheni, a hu
namikano ya tshivhidzo, a hu na tsatsaladzo, a hu na tshithu tshi
no ḓo i imisa. I khou ya u tshila, ngauriMudzimu o ri i ḓo ralo.
128 Vho zwi limuwa. Maṱo awe a ḓa a vulea, huno a zwi ḓivha.
A zwi ḓivha, yo no vha ngomu hawe. O ḓivha Luṅwalo, ndi yone
mbuno ya uri a Mu ḓivhe.
129 Avho vhafunziwa nga murahu ha mvuwo Yawe, a vho ngo
ḓivhaLuṅwalo, huno ndi yonembuno ya uri vha siMu ḓivhe.
130 Huno ndi nḓila ine Vhafarisei vha si zwi ḓivhe. A ri,
“Fhenḓani Maṅwalo. Ni humbula uri ni na Vhutshilo Vhu Sa
Fheli, Ndo…Ndi one ane a ni vhudza uri ndi NṋeNnyi.”
131 Yawee, u khwaṱhisedzwa ha Muthu Wawe! Zwenezwo musi
pfulufhedziso yo khwaṱhisedzwa, maṱo avho a bonyolowa, huno
vha Mu ḓivha.

132 Hafhu, itsho tshithu tshithihi tsho bonyolosaho maṱo, tsho
pofudza maṱo, natsho-vho. Avho vha ne vha ita zwa u Ḽi nyefula,
Nga Hu Sa Fheli vho vhewa murahu hune vho vha vha hone u
rangani, ni a vhona, tsho pofudza maṱo avho.
133 Petro maṱo awe o bonyoloswa nga tshithu tshithihi. O vha
a tshi khou zwi ṱoḓa. Maṱo a Nathaniele. Yesu o ri O vha ḓivha
phanḓa hamutheowa shango, uri vha ḓo vha avha vhaḓinḓa.
134 Zwino phanḓa ha izwi zwoṱhe, kha tshino tshikhathi tshine
ra khou tshila khatsho, naa zwo itani maṱoni aṋu? Zwino heyo
ndi mbudziso, hu si zwo iteaho maṱoni avho. Ni kha sia ḽifhio,
madekwana ano? Zwino ni tea u vha kana na vhuṱumani na
Vhafarisei, kana na vhuṱumani na vhaapostola, kana vhatendi.
Zwino zwi ita tshiṅwe tshithu kha inwi. Ni tou—ni tou vha
nṱha u lwa Nazwo. Zwo ita tshiṅwe tshithu. Arali no tshila nga
iḽo ḓuvha, no vha ni tshi ḓo vha no itani? Naa—naa tshiimo
tshaṋu tsha zwino tshi ni ṱalusa hani? Tshi ni vhea ngafhi? Zwi
humbuleni.

“Zwo ralo, tshivhidzo tshanga…” Ndi zwe Vhafarisei vha
amba. Ni a vhona?
135 Naa no ḓilugisela u limuwa Yesu Kristo, nga kha Maanḓa
a mvuwo Yawe? Naa ni a funa u ṱutshela zwithu zwoṱhe na
tshimbila Nae? Naa no ḓilugisela u Mu tenda, u dzhia Tshedza
Tshawe na Vhutshilo kha vhaṅwe? Tsho ita mini? Vhunga O—
vhunga O zwi dzumbulula kha haya maḓuvha u fhedzisela, O
zwi fulufhedzisa.
136 Zwino ni ri, “Mukomana Branham, Mesia o dzumbululwa
zwenezwo. Ndi a ḓivha Luṅwalo lwo amba nga u ralo.”
137 Zwo ralo, uyo Mesia muthihi o fulufhedziswa u
Ḓidzumbulula ṋamusi. Tshithu tshithihi! Zwino, Vhaheberu
13:8, zwino thetshelesani, i Mu ṱalusa u vha “a sa shanduki
mulovha, ṋamusi, na lini na lini.” Yohane 14:8…I amba hezwi,
“Ane a tenda kha Nṋe, ni a vhona, mishumo ine Nda ita u ḓo
ita-vho.” Yohane 14, ṱahe-…hafha ri wana, U ri, “Hu si kale,
huno nzudzanyo ya shango, kosmos, a ḽi nga Nḓivhi na khathihi.
Vha ḓo vha vho pofula tshoṱhe. A vha nga Mmboni na khathihi.
Zwenezwo hu si kale huno a vha nga Mmboni, naho zwo ralo
maṱo aṋu a ḓo vulwa, ngauri ni ḓo Mmbona; ngauri Ndi ḓo vha
na vhoinwi, na kha vhoinwi, u swika vhufheloni ha shango.” “Ha
shanduki mulovha, ṋamusi, na lini na lini.”
138 Luka 17:28 i ralo. Yesu o amba u ri, “Nga misi ya vhufhelo,
u dzula ha shango zwi ḓo tou nga musi wa u tshinyadzwa wa
Vhannḓa ngei Sodoma na Gomora.” Hu si nga tshifhinga tsha
Noaxe, sa muḓalo (O ṋea vha si na mikhwa vha iḽo ḓuvha),
fhedzi A ri, “Vhunga zwo ralo misi ya Sodoma.” Zwino ḽo vha
shango ḽa Vhannḓa ḽo tshinyadziwaho nga mulilo. Mudzimu o
vheamusenga vhadzimu khamakole, na khathihi “maḓi,” fhedzi



22 IPFI ḼO AMBIWAHO

ndi mulilo tshino tshifhinga. Zwino shango ḽa Vhannḓa ḽo lugela
u tshinyadziwa.
139 O fulufhedzisa uri hu ḓo vha na u shandukiswa huhulu kha
shango. Arali no no vhuya na vhona zwiṅwe zwa zwifanyiso,
nḓila ine vhasadzi vha ambara ngayo henefho, iyo buḽuu fhasi
ha maṱo avho, u vhonala u nga vha nga litshedzana. Lavhelesani
zwine vha khou ita ṋamusi! U sa vha na mikhwa, u shandukisa,
yawee, zwiṅwe zwa zwithu zwo fhifhesaho, huno ulu lushaka
lwo tangiwa ngomu hazwo. Ḽi ranga phanḓa shango ḽoṱhe
kha ṱhalano. Vhasadzi vhashu vho xedza tshiimo tsha mikhwa
yavho—yavho—yavho. Vho tumula muṱoḓo wa lushaka. Huno
vhoṱhe, hafu ya zwithu Amerika yo fhaṱiwa kha, vhudzekani;
tshiṅwe na tshiṅwe, halwa havho, fola ḽavho, na zwithu zwoṱhe-
vho. Nahone madokotela vha ri, “Ndi mulimo. U ḓo ni vhulaha.”
Vha bvela phanḓa, nga nḓila nthihi. Vha ḓo zwi ita, naho zwo
ralo. A vha na tshipfi tsha tsivhudzo.
140 Huno Maṅwalo ari vhone vha nga si ṱunye mavhudzi avho,
na zwithu. Huno a thi khou amba vhasadzi vha shango; ndi
maswole, naho zwo ralo. Fhedzi ndi khou amba nga ha inwi
vhasadzi vha Pentekostaḽa. Ni ḓivha khwiṋe u fhira hezwo.
Bivhili iri Simisonimavhudzi awe omu itamuthu o fhambanaho;
mabebo a Munazaretha o mu ita muthu o fhambanaho kha Ipfi
ḽa Mudzimu. Vhasadzi, zwi ḓo ita zwithihi kha inwi, muthu
o fhambanaho. Huno Munazaretha o khethelwa Ipfi, kule na
zwithu zwa shango. Huno ni a zwi rera, na u zwi ṱavhela mukosi,
na u zwi zhamba, na vhuya ṅwaha u tevhelaho huno zwo ṋaṋa
u fhirisa zwe zwa vha zwi zwone musi ni henefho. A hu na
tsho salaho fhedzi khaṱhulo Khethwa ya Mudzimu, dzibomo dza
athomo namisili na zwithu, zwa shango ḽoṱhe.
141 Vhoramiswaswo kha theḽevishini, huno vha vhudza, na—na
radio na zwithu, vha khou lidza na u imbelela, na u itamiswaswo
ya tshika, na u ambamaipfi a maṱamba na zwithu zwi sa takadzi
zwine zwo vha zwi sa tei u tendelwa, na magazini dzoṱhe na
zwithu zwo ḓala nga vha ri fhedzi, vhasadzi vha si na mikhwa,
zwithu zwoṱhe, u lingedza u nyaula muhumbulo, u lingedza u ni
mvumvusa. Zwi nkhumbudza muṱhannga muṱuku a tshi khou
lidza swiswini, a tshi khou fhira nga mavhiḓani, u lingedza u
ḓi ita ene muṋe u humbula uri ha ofhi. Ni khou ofha lwa u isa
lufuni, nahone ni a zwi ḓivha. Ni a zwi ḓivha uri ni wa khaṱhulo,
nahone i khou ḓa ngauri no sema Muya Mukhethwa, nahone no
ṱanutshela mvuwo ya Yesu Kristo. Kokotolo. Maṱo avho o valea.
A vha zwi ḓivhi.
142 Sodoma na Gomora. Yesu u ri, “Vhunga zwo vha zwo ralo
Sodoma na Gomora.” Vhunga ndo dovholola kha inwi madekwe,
a hu nga vhi na tshifhinga kha ḓivhazwakale tsho vhewaho
vhunga tshino. Lavhelesani, Loto…

Hu anzela u vha na tshaka tharu dza vhathu.

143 Ḽoto o imela tshivhidzo, zwatsho. U nnḓa Sodoma nnḓa
henengei, hune vhasadzi vha ṱunya mavhudzi, nahone vha khou
vha na zwithu zwihulu, huno o vha a muhulwane wa ḓorobo,
na zwithu zwihulu vhunga hezwo, huno, “Irini ndi fhire ngaho.”
Fhedzi, vhukuma, fhasi mbiluni yawe, zwo shengedza muya
wawe. O ḓivha khwiṋe; o vha a na Abraham.
144 Abraham ha ngo ya fhasi khayo, u rangani. O vha a mu
nangiwa we Mudzimu a ṋea pfulufhedziso khae, ane o vha a tshi
khou ṱoḓamurwa ano khou ḓa, murwawa pfulufhedziso.
145 Sodoma ḽo vha ḽi kha ḓivha kha mafhungo aḽo. Huno,
elelwani, avho Vharuṅwa vhavhili vho tsa fhasi u funza.

Muthihi a dzula na Abraham na itsho tshigwada.
146 Zwino, sedzani, vho ya fhasi henengei u rera. Huno, elelwani,
u bva tshe ra vha kha tshino tshikhathi tsha tshivhidzo, a hu athu
vha na munna o rumiwaho kha tshivhidzo, a ne dzina ḽawe ḽi
fhelela nga h-a-m, u swikela zwino. G-r-a-h-a-m, muruṅwa wa
awara, kha tshivhidzo tshi re Babele, fhasi Sodoma. Muivangeli
muhulwane u khou ita mushumomuhulwane nnḓa ngazwo, nae-
vho. U khou vha kaidza, thungo dzoṱhe. A vha na ndavha nazwo.
O ri, “Ndi na zwigidi zwa furaru zwa vho shandukaho nga vhege
dza rathi; nda vhuya murahu kha dziṅwe vhege dza rathi, a ri
wani furaru.”
147 Mulandu ndi mini? A vha yi fhethu. U tshimbila vha tshi
khou shenga tshingamu, u daha fola, na zwithu zwoṱhe, u ḓi bula,
kana zwine vha zwi vhidza “tsheo.” Zwo luga, irini muivangeli a
bvele phanḓa nga nḓila yeMudzimu a amba.
148 Kha nṋe, a si tsheo. Ndi mbebo! Ni tea u bebwa. Ni na
tshiṅwe tshithu tshine tsha tea u itea.

Fhano ri hone, naho, henefho, h-a-m.
149 Dzhielani nzhele, nṱha hafha kha tshikwara, ho vha hu
na Muthihi we a vha o dzula na Abraham, fhedzi sedzani
uri ndi lushaka-ḓe lwa tshiga tshe A sumbedza. Huno uyo o
vha a Ab-…Mudzimu o sumbedza Abraham zwiga zwi khou
tevhekana, fhedzi hetsho tsho vha thi tshone tsha u fhedza
phanḓa ha musi murwa wa pfulufhedziso a tshi ḓa; wa u fhedza.
Munna, O vhonala samunna. O vha a tshi tou vhaMunna zwawe,
u ambara; buse kha zwiambaro Zwawe, o ri O vha a lwendoni,
Abrahamu a ṱanzwa milenzhe Yawe.
150 Huno zwenezwo musi O dzula henefho, na murahu Hawe ho
furalela dennde, zwino sedzani, A ri, “Abraham.” Ḓuvha kana
mavhili phanḓa, o vha a Abram, na ene o vha Sara, S-a-r-a.
Zwino ndi S-a-r-a-h, “mukololo.” A si Abram.Abraham, “khotsi
a dzitshaka.” O ḓo tea u shandukisa dzina ḽawe. Dzhielani
nzhele, A ri, “Abraham, u gaimufumakadzi wau, Sarah?”
151 Zwino elelwani, o vha a na ya ḓana, u ḽa a na ya fuṱahe. A ri,
“U denndeni, murahu Hau.”

152 A ri, “Ndi khou ya u u dalela u ya nga pfulufhedziso.” Ni a
vhona? Huno ndi maḓuvha a fumbilimalo, na Sarah.
153 Huno Sarah a sea, vhunga zwo ralo, nṱha o ḓi putela, a ri,
“Nṋe,mukegulu, u ṱangana namuṋewanga; ene o kalaha, nae?”
154 A ri, “Ndi ngani Sarah a tshi tima tima izwo, a tshi amba
mbiluni yawe, ‘Zwi nga vha hone hani?’”

Huno a zwi hana.
Fhedzi A ri, “Ee, wo zwi amba.”
Yesu a ri, “Vhunga zwo vha hone…”

155 Zwino sedzani. Abraham o limuwa hani izwo? Zwino,
Abraham oMu vhidza, “Elohim.” Ndi vhangana vha no ḓivha uri
izwo ndi ngoho, vha vhali vha Bivhili? Ee, muṋe wanga. Elohim
ndi Ene o fhelelaho, Musiki muhulwane Ene-muṋe. Ndi ngani
o Mu vhidza Elohim? Ngauri O vha a tshi kona u ṱalukanya
zwine mbilu ya fhima. Ndi Ipfi. Vhaheberu 4, iri—iri, “Ipfi ḽa
Mudzimu ḽi tshea u fhira banga ḽo ṱuṱulwaho thungo dzoṱhe, ḽi
a phulekanya mikala na mwongo, na u ṱalukanya mihumbulo na
zwine mbilu ya fhima.”
156 Ndi zwine, vhaporofita, Yesu o vha vhidza, “midzimu.” Ndi
nga nḓila ye Yesu a Ḓitikedza, huno na u ḽa musadzi o ḓivha
uri o vha A Ipfi, U a kona u ṱalukanya mihumbulo. Huno
Yesu a ri, “Vhunga zwo ralo misi ya Sodoma, ngauralo zwi ḓo
ralo nga u vhuya ha Murwa muthu, musi Murwa muthu a tshi
dzumbululwa.”
157 Zwo ita mini kha maṱo aṋu? A nga dzhena ngomu,
madekwana ano? Ndi a fulufhela A nga ralo. Edzonu elelwa, kha
ri tou vha vha ṱhompho na u tenda ngambilu yashu yoṱhe.
158 O fulufhedzisa, elelwani, Maleaxi 4, hu ḓo ḓa Mulaedza u ne
wa ḓo “vhuedzedza lwone—lwone Lutendo lwa vhokhotsi hafhu,
u humisela vhana murahu ha vhokhotsi.” Yawee, dziphurofesa
dza Pentekostaḽa, ngavhe Mudzimu a tshi vula maṱo aṋu o
pofulaho nga ḽino ḓuvha, kule u bva kha phambano dzaṋu
dza dzidinomineisheni, na dzindaela dzaṋu na zwithu zwa
vhunṋe vhukuma na u lwa nazwo, huno lavhelesani Murwa wa
Mudzimu musi A fhano. Miṅwaha ya zwigidi zwivhili, U kha
ḓi tshila huno vhukati hashu madekwana ano, u khwaṱhisedza
pfulufhedziso Yawe.
159 Ngavhe Mudzimu, madekwana ano, vhunga O ri
kuvhanganya sa zwe A vha ita Emausi, u vala mavothi na u
dzumbulula tshiṅwe tshithu kha riṋe. Elelwani, mbuno ya uri
vha ḓivhe uri o vha a Ene, O zwi ita u tou fana namusi A tshi
zwi ita phanḓa ha musi A tshi vhambiwa; huno zwenezwo A
phinyela, u bva khavho. O zwi ita nga yeneyo nḓila. Ngavhe A
tshi ḓa madekwana ano, vhukati hashu, huno a vula maṱo ashu,
ngau Ḓidzumbulula kha riṋe, nga zwithu zwithihi zwe A ita
musi A fhano kha ḽifhasi, ngauri O fulufhedzisa. Ha shanduki

mulovha, ṋamusi, na lini na lini. Ngavhe Murena a tshi ri thusa
uMu vhona vhunga A tshi bvelela kha riṋe.

Kha ri kotamise zwifhaṱuwo zwashu. [A hu na tshithu kha
theiphi—Mudz.]
160 Ndivho yanga ndi mini? Tshiṱuṱuwedzi tshanga ndi mini kha
ndivho yanga? Murena Mudzimu, ndi nga si ri ee kana hai.
Ndi Iwe ane wa khou kombetshedza Izwi. Wo zwi fulufhedzisa,
huno ndi a rabela U ḓo tendela vhathu u vhona na u pfesesa,
madekwana ano. Vha tendele, luthihi fhedzi, Murena, vulambilu
dzavho, u vulea lwo ṱanḓavhuwaho, ndi ri, “Iḓa ngomu, Murena,
zwino u Ḓidzumbulule kha nṋe.” Huno ngavhe maṱo avho a ḓe a
vulee zwenezwo, u zwi limuwa.
161 Ngavhe hu si na muitazwivhi a no sala tshifhaṱoni
madekwana ano, asa tendi. Yawee, henefho hu nga vha na avho
fhano vhane vha ḓovha na…ane a nga—a nga kombetshedza
zwo leluwa nṋe u vhidza avho vhaitazwivhi. Fhedzi, Khotsi,
Mudzimu, Wo vhidza Vhafarisei, uri ndi vha vhurereli na u vha
wa u fulufhedzea kha vhurereli, “vhodiabolo” a ri, “inwi ni vha
khotsi aṋu, diabolo, na mishumo yawe ni a ita,” ngauri a vha ngo
limuwa Ipfi ḽo khwaṱhisedzwaho, Mesia. Vho vha vha tshi nga
Mu tenda, muyani; fhedzi musi kha ṋama, hai. Huno, naho zwo
ralo, Luṅwalo lwavho lu ri U ḓo vha “Mudzimu u na riṋe.”
162 Khotsi, ndi a rabela, madekwana ano, uri U ḓo zwi tendela
hafhu. Arali hu na muṅwe hafha ane a ṱoḓa maṱo awe a tshi
vulwa? Vha ṋee mushonga wa maṱo we Wa fulufhedzisa kha
Nzumbululo 3, kha Tshikhathi tsha Laodikea; u rengamushonga
wa maṱo, uri maṱo avho a vulee madekwana ano, uri vha
limuwe awara ine ra khou tshila khayo, na u khwaṱhisedzwa
ha pfulufhedziso ya Mudzimu kha ino awara. Ri a humbela nga
Dzina ḽa Yesu. Amen.
163 Ndi garaṱa-ḓe dza thabelo? K. Ndi gai hune ra…Ro thoma u
bva kha ya u thoma, madekwe, a ri ngo ralo? [Muṅwe muthu u ri,
“Ee, muṋe wanga.”—Mudz.] Fhedzi a ri na tshifhinga tshinzhi,
miniti ya fumiṱhanu kana fumbili yo salaho. Kha ri thome…
Huno o ṋekedza garaṱa ya thabelo K. Zwino farani garaṱa yaṋu,
ri khou ya u wana iṅwe na iṅwe yadzo.
164 Itshi, tshiṅwe tshithu zwino, nga murahu ha u amba…
Tshi anzeala u vha zwezwi, hu ngavha nnyi we a amba, vha a
amba. Ni a elelwa izwo, ndi ḓo sokou dzhena ngomu na u thoma
muduba wa thabelo. Zwo vha zwo leluwa vhukuma. Fhedzi,
ṋamusi, ndi—ndi—ndi tea u ita tshiṅwe tshithu-vho. Ni a vhona?
Huno ndi—ndi tea u ḓisa Hezwi, ndi zwezwo fhedzi. Arali zwo
ṱanganedziwa…Ndi—ndi nga tou zwala Mbeu. Ndi—ndi nga si
ite uri I tshile. I tea uwela kha lushaka lwone lwamavu.
165 Ni a ḓivha, Mbeu Yawe Ene-muṋe, vha ri O zwala. Iṅwe ya
wela nnḓa ha nḓila, i si ite zwavhuḓi na khathihi. Iṅwe ya wela

mipfani, fhedzi, na kha mavu a lutombo. Fhedzi iṅwe ya wela
khamavu a vhuḓi. O vha aMurwawaMudzimu.

Ndi nga tou zwalaDzimbeu, nga nḓila nthihi. Ni a vhona?
166 Ngavhe A tshi dzhia u sa ḓivha hanga, ha vhetshelwa thungo
nthihi; nahone a dzhia mbilu yanga, uri ndi a Mu tenda, huno
a lavhelesa fhasi huno a vhona arali ndi tshi Mu funa, kana
hai; huno zwenezwo a nkhangwela zwivhi zwanga zwoṱhe, na
u ntshumisa nga nḓila iṅwe na iṅwe ine A—A nga wana vhugala
u bva kha nṋe. Vhutshilo kana lufu, a hu londiwi, tenda zwi tshi
hulisa Ene.
167 Zwino ndi humbela muṅwe na muṅwe, nga Dzina ḽa Murena
Yesu, ndi khou to humbela dzulani lwa miniti i si gathi. Ni
songo tshimbila tshimbila. Izwi zwi khou ya u anzela u tshimbila
vhunga hezwi. Ni nga—ni nga humbulela ndavhelelo ya u bvelela
ha Yesu Kristo?
168 Zwino arali ndo tshimbila nnḓa afha, sa munna, nda ri, “Ndi
nṋe Murena Yesu,” na mavhudzi malapfu; a ri ḓivhi uri O vha
nao kana hai. “Ndi na mavhadzi a zwipikiri tshanḓani tshanga,”
uh-huh, vhadziamuhoyo vhanzhi vha nga ita hezwo. “Ndi na
mapfura na malofha, na zwoṱhe…” Izwo, zwo ralo, izwo a si…
Luṅwalo a lwo ngo fulufhedzisa hezwo.
169 Ni nga ḓivha hani Yesu? A ni ḓivhi…Inwi ni ri, “Zwo
ralo, ndi ḓo Mu ḓivha nga tshifanyiso Tshawe.” Hai, ndi
iṅwe ḓivhamuhumbulo yo pendaho hezwo. A ri ḓivhi zwine A
vhonalisa zwone. Ni a vhona? A thi ḓivhi zwe A vha a zwone.
Ndi, ni a vhona, zwi tea u vha nga iyo nḓila.
170 Ribeka o vha a sa ḓivhi zwine Isaka a vhonalisa zwone, fhedzi
lwo vha lu lufuno, naho zwo ralo. Ni a vhona? O vha a sa ḓivhi
zwine a vhonalisa zwone; o sokou ṱuwa. Zwi a fanyisa! O mu
vhona huno a mu funa. O vha a tshi khou funa u ṱuwa, naho zwo
ralo, a hu londiwi zwine a vhonalisa zwone.
171 Fhedzi ndi ḓo Mu ḓivha hani? Yesu o ri, “Nga mitshelo yavho
vha a ḓivhiwa.” Zwino arali Yesu o vha a fhano, O vha a tshi
ḓo vha a siho kha tshivhumbeo tsha ṋama sa nṋe, ngauri uyo
muvhili wo dzula kha tshanḓa tsha u ḽa tsha Vhuhosini, fhedzi
Vhutshilo Hawe vhu fhano.
172 Huno, elelwani, iyi ndi pfulufhedziso ya u fhedza, tshiga tsha
u fhedza tshine tshivhidzo tsho tshi wana, phanḓa ha tshiga tsha
pfulufhedziso—Murwa o fulufhedziswaho a tshi vhuya. Ulwo
Luṅwalo lu nga si vunḓee, ni a ḓivha. Nga u ṱavhanya nga
murahu ha Sodoma, murwa wa pfulufhedziso a swika, huno
Sodoma ḽa fhiswa. Ngauralo zwi ḓo ralo hafhu!
173 Kha ri vhidze u bva kha garaṱa ya thabelo, u amba nga ha…
Ri ṱuwa hani, nthihi u swika fumiṱhanu, madekwe? Kha ri dzhie
iṅwe fumiṱhanu, fumaloṱhanu u swika ḓana. Garaṱa ya thabelo
K. Yo vha i yone, K? K, fumaloṱhanu, ndi nnyi a re nayo? Imisani

tshanḓa tshaṋu. Ee, i huṅwe fhethu? Fumaloṱhanu, i ḓani hafha.
Fumalorathi, fumalosumbe, fumalomalo, fumaloṱahe, fuṱahe,
kha K. Fuṱahe, fuṱaheṱhanu, ḓana, mudumba nṱha fhasi hafha,
musi ndi tshi khou amba na vhathetshelesi vhaṅwe vhoṱhe, lwa
tshifhinganyana.
174 Ndi vhangana fhano vha si na garaṱa ya thabelo?Huno ni kha
vhungoho vhukuma, huno ni a ṱoḓa Mudzimu a tshi ni thusa,
imiselani nṱha tshanḓa tshaṋu. “A—a thi na garaṱa ya thabelo,
Mukomana Branham.” Zwino sedzani. Zwino ni songo tshimbila
tshimbila u mona. Ṅo! Itanu ri avho vha ḓaho ngeno, i ḓani
hafhan nṱha, lwa miniti. Ivhani wa ṱhompho zwino, lwa miniti
i si gathi.
175 U humbula, ri kha Vhuhone ha Muhaṱuli wa Ṱaḓulu na
ḽifhasi. Ni nga vha na ṱhompho hani arali na Mu vhona o ima
afha? Naa ni ḓo vha ni magonani aṋu, u zhamba, u lila, zwithu
zwoṱhe. Fhedzi U fhano. O zwi fulufhedzisa, “Hune vhavhili
kana vhararu vha kuvhangana Dzinani Ḽanga…” A zwi ambi,
ngauri no tou amba, “Fhano ndi Dzina.” Zwi amba, “…Dzinani
Ḽawe, Ndi vhukati havho.” Dzhielani nzhele.
176 Zwino vhoṱhe vha hone henefho, vhe nda vha vhidza? Hai. K,
fumaloṱhanu, ndi ye nda vhidza, kana fuṱahe? [Muṅwe muthu u
ri, “Fumaloṱhanu.”—Mudz.] Fumaloṱhanu, fumaloṱhanu u swika
ḓana, imani hafha. Arali ni sa koni u ḓa, muṅwe…
177 Huna muthu kha mmbete muṱuku hafha, muṅwe muthu kha
sedze garaṱa yawe. Khaṅwemunna ha koni u tshimbila. Vhonani
arali—vhonani arali heyo i ṋomboro yawe. Ndi a vhona uri u na
garaṱa ya thabelo tshaṋdani tshawe. Arali hoyo a ene, mulandu,
ni nga mu phushela mudubani wa thabelo. K, fumaloṱhanu u
swika kha ḓana. Arali hu na muṅwe muthu ane ha koni u
takuwa, khaṅwe muṅwe muthu wa dzinga ṋdevhe; lavhelesani
kha garaṱa dza vhaṅwe noṱhe. Huno musi ni khou ita nga u ralo,
lavhelesani hafha kha nṋe, vhoinwi vhaṅwe noṱhe.
178 Zwino, ni a tenda izwo, “Ene, u rangani, o vha e Ipfi, huno
Ipfi ḽo vha ḽi na Mudzimu, huno Ipfi ḽo vha ḽi Mudzimu; huno
Ipfi ḽa itwa ṋama ḽa dzula vhukatini hashu”? “A sa shanduki
mulovha, ṋamusi, na lini na lini.” Ni a tenda izwo? Zwenezwo,
zwe Ipfi ḽa dzulela u ita, ḽo vha ḽi mu ṱalukanyi wa dzingelekanyo
dza mbilu. Heyo ndi yone mbuno ha vhaḽa vhathu vho ḓivha
uri Yesu o vha e Mesia. Naa izwo ndi zwone? Ndi vhangana vha
ḓivhaho izwo?
179 Zwino, ho vha hu na mufumakadzi muṱuku, tshiṅwe
tshifhinga, e a tenda uri arali a kwama nguvho Yawe u ḓo fhiwa
mutakalo. Naa ni a humbula nganea? Zwino, humbulani, o tou
tenda. O vha e kha tshivhumbeo tshamuthu zwiḽa.
180 Huno, humbulani, O ita izwo luthihi fhedzi. O tou vhudza
mufumakadzi fhedzi zwe a ita; o vha e na vhanna vhanzhi.

Huno iḽa ḓorobo yoṱhe ya Sychar ya tenda Khae, nga nṱhani ha
vhuṱanzi hamufumakadzi, huno ene amurengisamuvhili.
181 Huno zwino a vha nga tendi arali mu—mu reri wa
mukhethwa, o tiwaho nga Mudzimu, a na Mafhungo-maḓifha, a
nga vha vhudza. Na zwino a vha tendi, a vha nga zwi tendi. Ni a
vhona? Ni a vhona? Zwo sokou dzika, swiswi! U fulufhedzea kha
zwavhuḓi, shango ḽoṱhe, ḽi vhonala u nga ḽi na mutsiko khaḽo.
Fhedzi, a thi ḓivhi uri ndi nga zwi ṱalutshedzisa hani, fhedzi
zwi fhano. Khonani, vuwani! Ho no lengwa u fhirisa zwine ra
humbula.
182 Zwino ni dzula hafho na lavhelesa Khae. Zwino Bivhili yo
ri, kha Vhaheberu 4, hezwo, “U Tshifhe Muhulu ane a nga
kwamiwa nga tshipfi tsha u shaya nungo hashu.” Naa izwo ndi
zwone? Zwino arali a Tshifhe Muhulu, huno no Mu kwama, ni
ḓo kwama vhunga houḽa mufumakadzi o kwama. Zwino, Ha
ngo pfa u kwamiwa ha tshi ṋama; O ri, “Ndi elekanya u ri ndo
vha muhoṱa.” Maanḓa o bva kha Nṋe. Zwino arali A kha ḓivha
TshifheMuhulu, ni nga kha ḓi kona u bvisamaanḓaKhae, ngauri
Ha shanduki mulovha, ṋamusi, na lini na lini.
183 Huno U zwi itisa hani? Vhunga Mudzimu o ri. Misi ya
Sodoma, tsho vha tshi tshifhio tshiḽa tshiga? Mudzimu, Elohim,
kha munna, ane a ḽa, a ṅwa. Naa izwo ni a zwi pfesesa? Yesu o
vha e Mudzimu kha munna. Heyo ndi yone mbuno O ṱalukanya
mihumbulo yavho, Mudzimu kha munna! Zwo dovholola hafhu,
o ri zwi ḓo dovhololwa maḓuvhani a u fhedza. “Musi A tshi ḓo
dzumbululwa, zwi ḓo nga zwe zwa vha maḓuvhani a Sodoma.”
Vhunzhi nṱha ha vhunzhi ha Maṅwalo e a pfukwa. Fhedzi a ni
tei u vha na ṱhalutshedzo; Mudzimu u ḓo zwi ṱalutshedza arali
zwi zwone. U ḓo tikedza uri ndi zwone. Zwino ivhani na lutendo
ni tende. Ipfi ḽithihi u bva Khae ḽi a zwi ladza.
184 Zwino, Khotsi ashu wa Ṱaḓulu, heḽi ndi Ipfi Ḽau, nga
khwiṋesa hune nda ḓivha. Zwino zwoṱhe zwi zwanḓani Zwau,
Khotsi. Ndi a ḓikumedzela kha Iwe, na avha vhathetshelesi.
Irai zwi vhe hone madekwana ano, musi ri tshi ṱuwa u bva
fhano, ngavhe ri tshi amba, “Naa mbilu dzashu a dzi ngo swa
ngomu hashu, sa Murena Yesu washu, kha tshivhumbeo tsha
Muya Mukhethwa, a tshi amba na riṋe musi ri henefho?” Zwi
tendele, Khotsi. Ndi a rabela nga Dzina ḽa Yesu, u itela vhugala
Hau. Amen.
185 Zwino ivhani na lutendo, u tenda. Ndi a tenda Mukomana
Pearry u khou ya u sudzulusa hetshi u mona hafha, ngomu
lwa miniti.
186 Huno zwino, elelwani, avho vhathu a thi vha ḓivhi. Vha a…
Ndi a ḓivha avho vhashumeli hafha, ndi ḓivha muṅwe namuṅwe
wavho, fhedzi a thi vhoni muṅwe ane nda mu ḓivha. Ndi a ḓivha
uri hu na vhaṅwe vhathu nnḓa afho vhane nda vha ḓivha. Arali

ndi sa khakhi, ndi humbula uri uyu ndi Mukomana Pat Tyler o
dzula henefha; a thi na vhuṱanzi, o dzula…
187 Khamuduba wa thabelo, arali ndi sa ralo, ni a ḓivha uri a thi
ḓivhi tshithu nga ha inwi, imiselani nṱha zwanḓa zwaṋu. Inwi ni
re kha uyu muduba wa thabelo hafha, vha re na garaṱa, u ḓa,
imiselani nṱha zwanḓa zwaṋu. Ee, muṋe wanga. Zwino, nnḓa
hafho, ni ḓivha zwithihi.
188 Zwino khei Ngoho. Arali O vuwa vhafuni, zwenezwo O
fulufhedzisa uri Mudzimu u ḓo ita uri a vhonale ṋamani ya
muthu. Zwino, a hu londiwi uri O nḓolisa zwi nga fhani, ni tea
u ḓoliswa nga lutendo u zwi tenda. Ni a vhona? Zwi dzhia riṋe
roṱhe. Inwi…Musadzi o kwamaho nguvho Yawe, o tea u tenda.
O vha a tshi ḓo vha o fhira. Ni a vhona? O ḓo tea u zwi tenda. Ni
a vhona?
189 Ndi Mudzimu! Zwino arali muṅwe muthu a tshi humbula,
“Tshifhiwa ndi—ndi lufhanga luhulwane. Mudzimu o ni fha
tshifhiwa, ni nga tshi dzhia na tshi tumula, huno u itani…” Ni
na kuhumbulele kwo khakheaho kwa tshifhiwa. Tshifhiwa ndi u
ḓivha uri u wana hani iwe muṋe nnḓa ha nḓila, huno wa tendela
Mudzimu uri a ite tshine A ṱoḓa u ita. Ni a vhona, ndi u ḓivha
uri ni awela hani iwi muṋe, uri Mudzimu a nga ni shumisa inwi
nga nḓila ine A ṱoḓa yone. Edzonu ḓi bvisela nnḓa ha nḓila. Ni
a vhona?
190 Zwino a thi ḓivhi na muṅwe wa avho vhathu, a thi ḓivhi
uyu muthu afha. Hafha hu na mufumakadzi o imaho hafha,
u vhonala u nga wanga wa vhuṱhogwa muthihi we a fhirela
Vhugalani, a si kale. Tshi nga si vhe tshithu tsho vhifhaho,
arali mme anga vha tshi nga lavhelesa u bva Vhugalani
madekwana ano, u humbula uri ndi ḓo ḓa hafha u fhura muthu
a ṱungufhadzaho vhunga hoyu? Na ndivho ine nda vha nayo i
ḓo vha mini? Ndi ḓo vha ndi tshi penga. Ndi fhano u lingedza u
thusa iwe, mufumakadzi.
191 Huno tshithu fhedzi tshine nda nga ita ndi u tou ita zwe nda
laedzwa u zwi ita. Ndi nga si ite uri vhathu vha tende. Ndi nga si
ite na muthihi uri a tende. Fhedzi, ndi na…
192 A thi rathioḽodzhi. A thi vhuyi nda vha…A thi na ke-…A
thi ḓivhidzi mureri, ni a vhona, ngauri a thi na pfunzo. Mureri
ṋamusi ndi muṅwe muthu a re na Bachelor ya Art na digirii
ya Vhudokotela. Mulandu, a thi ḓivhi zwine izwo zwithu zwa
vha zwone.
193 Muṅwe muthu o mmbudzisa ḽiṅwe ḓuvha, a ri, “A u shumisi
madzina na maambele au nga nḓila yone.”
194 Nda ri, “A thi ḓivhi zwine zwa vha zwone. A—a thi ḓivhi.”
A thi ḓivhi uri dzina ndi mini, kana maambele. Ndi nga si ni
vhudze, u tshidza vhutshilo hanga, phambano vhukati ha dzina
na maambele. Ndi nga si ni vhudze.

195 Fhedzi tshithu tshithihi tshine nda ḓivha, ndi a Mu ḓivha,
Maanḓa a mvuwo Yawe. Ndi zwoṱhe zwine nda zwi londa, ni a
vhona. “Ene,” ndi Ene ane nda ṱoḓa u ḓivha. “U Mu ḓivha, ndi
Vhutshilo.”Huno ndi zwone zwine nda ṱoḓana nazwo, Vhutshilo,
u tshila. Ndi tshone tshe na ḓela tshone fhano, Vhutshilo,
u tshila.
196 Zwino, mufumakadzi, arali Murena Yesu a dzumbululela
tshiṅwe tshithu tshe wa ita, tshiṅwe tshithu tshe wav ha u songo
tea u tshi ita, tshiṅwe tshithu tshine wa vha fhano ngatsho.
Vhunga zwe A ita musadzi, a mu vhudza zwo khakheaho khae;
khaṅwe u vhudza zwo khakheaho kha iwe, arali zwi hone,
zwenezwo u ḓo ḓivha uri hu nga vha i ngoho kana hai. U
ḓo vha ṱhanzi ya hezwo. Izwo zwi ḓo u ita…U ḓo ḓivha uri
huna Tshiṅwe tshithu, tshiṅwe tshithu tshi bvaho huṅwe fhethu.
Tshi nga si vhe tsha mupo. Tshi ḓo tea u vha tsha Nṱha ha
mupo. Zwo luga. Zwi nga u ita uri u tende uri iḽi Ipfi ḽe nda
amba, ḽi ḓo vha Mudzimu a tshi khou ṱalutshedza Ipfi Ḽawe
Ene-muṋe, zwenezwo izwo hu ḓo vha hu Mudzimu a tshi khou
khwaṱhisedza?
197 Naa vhathetshelesi vha a tenda zwithihi? [Tshivhidzo tshi ri,
“Amen.”—Mudz.] Ivhani vha ṱhompho zwino. Zwino elelwani,
ivhani vha ṱhampho vhukuma.

Inwi ni ri, “U khou ongolowa nga khole, Mukomana
Branham?”
198 Ee, zwa vhukuma. A thi ḓivhi musadzi. Zwi tea u dzhia
tshiṅwe tshithu-vho, Muruṅwa wa Murena, Muya Mukhethwa
Wone-uṋe.
199 Khavhu ya Mulilo ye ya ranga phanḓa vhana nga Isiraele,
Isiraele nga sogani. Ni a vhona, musi O vha e henefho, O
vha a Yesu. “Mushe o ṱhonifha—o ṱhonifha u nyadzelwa Kristo
lupfumo luhulu u fhira lwa Egipita.” A ṱutshela Egipita.
200 Musi Yesu o vha a fhano ḽifhasini, O ri, “Ndi ḓa ha
Mudzimu, nahone u ya ha Mudzimu.” A fa, u swiṱiwa, u vuwa, u
takulelwa nṱha.
201 Huno Saulo, kha gondo ḽawe ḽa Damaseko, o rwelwa fhasi
nga itsho Tshedza tshithihi. Huno uyo Muyuda a nga si vhuye a
vhidza tshiṅwe tshedza tshisili, “Murena.” Huno a ri, “Murena,
ndi iwe Nnyi?” O zwi ḓivha uri o vha a Murena we a ranga
phanḓa vhathu vhawe nga sogani.
202 A ri, “Ndi nṋe Yesu.” “A sa shanduki mulovha, ṋamusi, na
lini na lini.”
203 Zwino arali itsho Tshedza tshithihi tshi vhukati hashu, ni
a vhona, zwenezwo Tshi ḓi khwaṱhisedza Tshone tshiṋe nga u
bveledza zwe Tsha ita henefho. Zwino arali A tshi ḓo ita izwo,
izwo zwi ri ita uri ri tende na u takala, a zwi nga ralo? Ngavhe A
tshi zwi tendela. Ni vha…

204 Ndi khou to wana inwi ni tshi amba tshiṅwe tshithu. Ni
a vhona, musi ni…Musi ni tshi ḓi wana inwi muṋe ni kule,
zwi takulela nḓila nṱha; huno ipfi ḽiṅwe na ḽiṅwe ḽine na amba,
tshiṅwe na tshiṅwe. Ni a vhona, ni muthu, ni na muya. Huno
tshiṅwe na tshiṅwe tshine Muya wa vha tshone, nga u ṱavhanya
vhunga U tshi ḓolisa, ndi a vhona, ndi nga vhona wine zwa vha
zwone nahone nḓila ndi ifhio ine na khou ya hone, nga yo…
Ndi tshifhiwa tsha Mudzimu. Ndi nḓila ine A zwi ita, o amba na
musadzi. Tshithu tshithihi, kokotolo tshithu tshithihi.
205 Zwino u fhano ngauri wo imela muṅwe muthu-vho. U khou
ṱoḓa thabelo yamuṅwemuthu-vho, huno uyomuṅwemuthu-vho
u vhuongeloni. Iina. Huno ndi lufhiha.Huno ndimunnawau.Ndi
zwone. Huno tshiṅwe tshithu tshe nda vhona, o tsirwa lwa u isa
lufuni. Huna muya wa swiswi khae, ngauri a si Mukriste. Ndi
zwone. Izwo a si ngoho? Ni a vhona? A si Mukriste. O tsirwa lwa
u isa lufu. Huno ni khou ṱoḓa a tshi ṱanganedzaKristo.
206 Huno ndi a vhona uri no vha na iṅwe thaidzo, na inwi-vho.
Kana vha khou lavhelela uri ni vhe na TB, kana tshiṅwe tshithu
tshi tevhelaho. Ndi zwezwo, no vha na x-ray kana tshiṅwe
tshithu. Vho tou—vho tou vha na x-ray kha inwi ya TB. Izwo
ndi zwone, a si zwone?
207 Zwino u nga ṱuwa, u tenda nga mbilu yoṱhe? Zwino sa musi
u tshi tenda, tshiṅwe na tshiṅwe tshine wa tenda Izwi ho vha
zwino u zwi ḓivha, sa musi u tshi zwi tenda; iyai khae, u mu
vhudza zwo itea fhano, huno khaṅwe uyo muya wa swiswi u
ḓo ṱuwa; u ḓo tshidzwa, zwenezwo u ḓo takuwa nahone a ya
hayani. Zwino tenda nga nga mbilu yau yoṱhe zwino. Mudzimu
a u fhaṱutshedze.
208 Ni a tenda? [Tshivhidzo tshi ri, “Amen.”—Mudz.] Ndi u, ni
nga Zwi haṱula nga nḓila ine na tama. Zwi kha inwi zwino.
209 Hu ita hani, mufumakadzi? Ndi kholwa uri a ri ḓivhani,
fhedzi u a tenda uri Mudzimu a nga dzumbululela thaidzo
dzaṋu? [Khaladzi u ri, “Ee, muṋe wanga.”—Mudz.] Huno arali
A zwi ita, zwi ḓo u ita uri u tende zwihulu, zwi nga si ralo?
Uyo munna a ḓaho nṱha u bva hafha, ndi a vhona. U a tenda uri
miniti i si gathi yo fhiraho. Hai, u fhano u imela muṅwe muthu-
vho, na iwe-vho, ndi munna wau. [“Ee, muṋe wanga.”] Naa u a
tenda uri Murena Yesu a nga dzumbululela zwo khakheaho kha
munna wau? Naa u a zwi tenda? U na u balea. Ndi zwone. Huno
hu na ṅwana fhano o kavhiwaho, ane wa khou mu rabelisa, nae-
vho. Naa u a tenda uri zwi ḓo itea, iwe-vho? Zwo luga. Naa u a
tenda ngambilu yau yoṱhe zwino? Samusi u tshi tenda, ngauralo
kha zwi vhe kha-…Ni a vhona, ndi nga si fhodze. Ndi nga to
bula fhedzi, ni a vhona, zwine nda vhona. Huno inwi ni tenda
nga mbilu yaṋu yoṱhe, zwi ḓo vha nga nḓila ye na zwi tenda.
Ni a zwi tenda, huno Murena a ni fhaṱutshedze. Mudzimu a ni
fhaṱutshedze.

210 Ni songo tima-tima. Ivhani na lutendo. U tou vha wa
ṱhompho. Zwino arali—arali na thoma…Ni songo thoma u
tshimbila tshimbila u mona. Ni a vhona, no dzula zwavhuḓi
vhukuma. Dzulani vhu nga hezwo ni thetshelese, lwa miniti i
si gathi.
211 Hu ita hani, muṋe wanga? A thi u ḓivhi, a ri ḓivhani, fhedzi
ri tea u ṱanga Ngole dza Khaṱhulo ya Kristo huno u fhindila u
bvelela hashu—hashu madekwana ano. U a tenda izwo, a ni ralo?
Zwa vhukuma ni a ralo. Ndi—ndi khou to sedza Tshedza, muṋe
wanga, ni a vhona, ndi nḓodzo, MuyaMukhethwa.
212 Zwino, u khou tambula nga thumbuni. Thumbuni yau hu
khou dzindela. Ndi zwone. Huno u na tshiṅwe tshithu tshine wa
khou lingedza u tshi ṱutshela, dzema. Huno ndi zwone vhukuma
zwi no khou vhanga thumbu, zwi ḓo ya kha pfuko hu si kale
arali wa sa ima khazwo, u daha. Naa u a tenda uri Mudzimu u
ḓo zwi dzhia kha iwe huno u—huno u u fha mutakalo? U ḓo ralo?
Naa u a tenda arali nda vhea zwanḓa zwanga kha iwe zwino…
musi itshi Tshiṅwe tshithu tshine wa ḓivha tshine tsha vhonala
tshi tshiphiri kha iwe? Fhedzi iyo nḓodzo ya Kristo, arali ndaMu
humbela u dzhia itsho tshithu kule hau huno a u ṋea mutakalo,
u nga mu vhea fhasi huno wa ṱutshela kule. Naa u a tenda izwo?
[Munna u ri, “Ndi a tenda hezwo.”—Mudz.] Iḓa hafha. Iḓa hafha,
muṋe wanga.
213 Saṱhane, kha maga a lutendo lwashu, Vhuhone ha Yesu
Kristo We a kunda kha iwe na tshaka dzau, ndi a laela uyu
diabolo, ane a khou rumela uyu munna kha vhiḓa tshifhinga
tshawe tshi sa athu swika, na idzo sigareṱe, ibva khae, nga Dzina
ḽa Yesu Kristo. Amen.
214 Ṱuwa zwino huno u bve khazwo. Tendai, na u tshila sa zwine
wa tea u ita.
215 Naa ni a tenda? [Tshivhidzo tsha ri, “Amen.”—Mudz.] Bvelani
phanḓa na u tenda.
216 Hu ita hani? Mufumakadzi a vhonalaho a na vhulenda
vhuhulu, naa u a tenda Yesu Kristo u vha Murwa wa Mudzimu?
Naa u a ntenda u vha muḓinḓa Wawe? Mbuno ya uri ndi ambe
izwo, musi O…Wono vhuyawa vhala bugu yanga? Zwo ambiwa
henefho, “Arali u tshi nga ita uri vhathu vha u tende.” Ni a
vhona, ndi tshone tshithu tshihulwane, ni tea u zwi tenda. U tea
u tou…A hu na iṅwe nḓila ya u sendela kha Mudzimu fhedzi,
nga kha tshifhiwa, fhedzi u tshi tenda.
217 Vhunga Mariṱa o ri, “Ndi—ndi a tenda uri U Murwa wa
Mudzimu. Arali Wo vha u hone fhano, khaladzi anga ndi musi
a songo fa.” Ni a vhona? O zwi dzhena nga nḓila yone. Musi, o
vha a na ndugelo ya u Mu gungulela nge a si ḓe, fhedzi ha ngo
zwi ita. O ḓa nga ṱhompho, huno awana zwe a humbela zwone.
218 Zwino ni a tenda uri—uri Mudzimu u hone nahone u ḓivha
zwithu zwoṱhe? Na u tenda uri U a kona u ndzumbululela zwithu

zwo khakheaho kha iwe? Thaidzo i thumbuni. U na vhukonḓi,
zwithu zwinzhi zwo khakhea. Huno u na vhukonḓi, ndi tshibvo
tshi no khou hula ngomu thumbuni. Ndi zwone nga ha izwo. Ndi
zwone. Zwo luga. Vho Whitley, humelani murahu fhasi, tendani
nga mbilu yau yoṱhe, huno u ḓo fhola. Zwo luga. Ndi zwi sili ndo
vhidza dzina ḽau? U a ni ḓivha, na inwi-vho, ni a vhona.
219 Hu ita hani? Zwino u na thaidzo ya vhafumakadzi, huno izwi
zwi sumbedza uri i ngomu kha thannga dza tshifumakadzini,
huno i kha pundu ngomu kha thannga dza tshifumakadzini.
Naa u a tenda uri Yesu Kristo a nga bvisa iḽo pundu? Ndi tea
u ni vhudza zwo iteaho kha mufumakadzi wanga a si kale. Ni a
vhona, musi…No pfa vhuṱanzi? Zwo ralo, haṋu vhu nga si fane
na hawe? Zwo luga, zwi ḓo vha nga iyo nḓila arali na zwi tenda
nga mbilu yaṋu yoṱhe.
220 Lavhelesani hafha, mufumakadzi muṱuku. Yaṋu ndi thaidzo
ya vhafumakadzi, na inwi-vho, vhuleme ha tshifumakadzini.
Naa u a tenda uri Yesu Kristo u hone u u ṋea mutakalo na u
u fhodza? Huno u a tenda zwenezwo izwo zwi ḓo ṱuwa zwoṱhe,
huno zwoṱhe nazwo, huno u ḓo fhola na u vha…u tshila
vhutshilo ho ḓoweleaho? Zwo luga. Ṱuwa, zwi tendei zwino, zwi
ḓo vha nga iyo nḓila.
221 Naa u a tenda uri Mudzimu a nga fhodza vhulwadze ha
swigiri, naho-vho, a u ṋea mutakalo? Zwo luga, edzou bvela
phanḓa na u tshimbila kha puḽatifomo, u ri, “Ndi a Mu tenda.”
Huno u ḓo fhira khazwo arali wa tou zwi tenda. Malofha a
engedzeaho a Khaḽivari a ḓo zwi ita nga u ralo.
222 Zwino hu na tshiṅwe tshithu tsho iteaho kha vhathetshelesi,
a thi ngo tshi wana zwa vhuḓi.
223 Mufumakadzi o dzulaho hafha, o lavhelesa kha nṋe, u khou
tambula nga thaidzo ya thumbuni. Naa u a tenda uri Yesu Kristo
u ḓo u ṋea mutakalo?
224 A tevhelaho kha ene ndi mufumakadzi a ri na thaidzo ya
mbilu. Murahu henefho na…Murahu, muṅwadzi u vhonalaho
sa mutswu, na thaidzo ya mbilu.
225 U nayo, na iwe-vho. U nayo. Ni a vhona, ndo amba uri
u nayo. Noṱhe no vhofholowa zwino. Yesu Kristo o ni ita uri
noṱhe ni fhole. Zwo luga, ṱuwa nga gondo zwenezwo, huno
Mudzimu a u fhaṱutshedze. Ivha—ivha na lutendo, tendai nga
mbilu yau yoṱhe.
226 Kha murole wau, u na vhukonḓi, zwithu zwinzhi zwo
khakhea. Fhedzi tshiṅwe tsha zwithu zwihulwane tshine u ṱoḓa
u rabelelwa tshone, ndi mbilu yau, nayo-vho. Naa u a tenda uri
U ḓo u ṋea mutakalo kha thaidzo ya mbilu, nahone a u fhodza?
Zwo luga. Ṱuwa, zwi tendei, u tshi ri, “Ndi a U livhiwa, Murena,”
huno u ḓo vha na phodzo yau.

227 Mazhuluzhulu omudina lwa tshifhinga tshilapfu, amu ṋea u
neta, u vuwa vhusiku, fhedzi tshithu tshihulwane tshine wa vha
natsho, ndi vhulwadze ha swigiri. Naa u a tenda uri Mudzimu
a nga u fhodza kha izwo huno a u ṋea mutakalo? Itau bvela
phanḓa, u ri, “Ndi a U livhuwa, Murena Yesu. Ndi a tenda nga
mbilu yanga yoṱhe.”
228 Mudzimu a nga fhodza lushaka luṅwe na luṅwe lwa
vhulwadze ha malofha, anemia, kana tshiṅwe tshithu-vho. Naa
ni a tenda izwo? Zwo luga. Itanu bvela phanḓa, huno Mudzimu
u ḓo ni ṋea mutakalo. Zwi tendeni.
229 Hu ita hani? Ndi vhona u tshi khou lingedza u vuwa u bva kha
mmbete, nga u ongolowa vhukuma, vhulwadze ha marambo ho u
wana. Fhedzi u a tenda uri vhu khou ya u u ṱutshela, madekwana
ano, huno zwino u khou ya u vha namutakalo? Itau bvela phanḓa
na u tshimbila u buḓa kha puḽatifomo, u ri, “Ndi a U livhuwa,
Murena Yesu,” huno u tende ngambilu yau yoṱhe.
230 Naa u a tenda nga mbilu yau yoṱhe? Irini a bvele phanḓa.
O fhodzwa henefho, naho zwo ralo, ngauralo u tou—u tou…O
gavha hezwo, ene muṋe, naho!
231 Iḓai. Naa u a tenda uri Murena Yesu a nga u fhodza thaidzo
ya thumbuni huno a u ṋea mutakalo, na u u rumela hayani u
ḽa? Bvelai phanḓa nahone u zwi tende, huno Yesu Kristo u ḓo
u fhodza.
232 Iḓai, mufumakadzi. Naa u a tenda thaidzo ya muṱana,
…?…thaidzo, zwithu, i ḓo u ṱutshela, vhunga u tshi khou
buḓa izwi? Bvela phanḓa na u tshimbila, u ri, “Ndi a U livhuwa,
Murena Yesu.”
233 Ni humbula mini noṱhe? Naa—naa zwo ita tshiṅwe tshithu
maṱoni aṋu, lwa ḓuvha? Naa ni a tenda nga mbilu dzaṋu
dzoṱhe? [Tshivhidzo tshi ri, “Amen.”—Mudz.] U tou lavhelesa u
ya henefho, na vhathu!
234 Zwino inwi kha vhathetshelesi, ni a tenda, ni a vhona zwine
Yesu Kristo Murwa wa Mudzimu, arali A kha ḓivha Murwa wa
Mudzimu.
235 Iina, avho vhathu vha no khou ṱuwa, u dzula ngomu, vhoṱhe
vho takala; u lavhelesana, dakalo, u vhudzana nga ha zwithu
zwihulu zwe Murena a ita.
236 Mufumakadzi muṱuku o dzulaho hafha, a no khou
tambudzwa nga thaidzo ya muṱana. O dzula henefha, na
mavhudzi a vhonalaho a mmvi; hai, mufumakadzi murahu hau.
Wo kwama Tshiṅwe tshithu, a si zwone? U a ḓivha uri a si nṋe.
Ho vha hu Ene, Tshifhe Muhulu. Naa u a tenda nga mbilu yau
yoṱhe, uri muṱanawau a u tsha ḓo u dina na-khathihi?
237 U a funa u vhea idzo sigareṱe fhasi, huno wa ri, “A thi
tsha ḓo dzi dzhia hafhu, muṋe wanga,” mufumakadzi o dzulaho
tsini hawe? Wo zwi lingedza tshifhinga tshilapfu, fhedzi a u na

lutendo khazwo, nga iṅwe nḓila. U a tenda zwino u na lutendo
khazwo? Imisani zwanḓa zwaṋu arali ni tshi ri, “Ndi a zwi tenda
zwino.” Zwo luga, u songo tsha daha na-khathihi. Ṱuwa hayani
huno u vhe namutakalo. Itani samusi ni tshi tea u ita.

“Arali iwe u tshi nga tenda!”
238 Mufumakadzi muṱuku o dzulaho hafha na ludzhasi
lutswuku, o lavhelesa kha nṋe, u khou shengedzwa nga
vhulwadze ha marambo. Naa u a tenda uri Mudzimu a nga
u ṋea mutakalo, mufumakadzi? U a ralo? Zwo luga. U nga vha
na yau. Zwo luga.
239 Izwo zwi a u takadza, khaladzi o dzulaho hafho?
Mufumakadzi u na vhukonḓi. U khou ya u zwi humpa.Mudzimu,
nthuse. Vho. Mme Cox, u a tenda? Zwo luga. U songo…O
elekanya uri u ḓo fhira nazwo, fhedzi ha ngo zwi ita. Wo zwi
wana, naho.

Kha ri ri, “Murena kha rendiwe,” khonani. A ni ḓivhi…
240 Muṋe wanga, vha na pfuko, dzivha ḽa muṱaḓa vhukuma.
U nga si tshile, wo lala hafho. Ndi zwone. A thi, ndi nga si u
fhodze. Fhedzi u nga si dzumbe zwo khakheaho kha iwe. Ni
a vhona, i henefho. Iwe, u nga si tshile wo dzula henefho, u a
zwi ḓivha hezwo, ngauri wo—wo fhela. Vha ri i thumbuni yau,
nahone yo ralo. I kha tshivhindi, tshine tsha khou itisa jundisi
uri i bve. Fhedzi u a tenda nga mbilu yau yoṱhe, huno wo lugela
zwino, vhunga avho vhanna vhe vha dzula getheni fhasi henefho
Samaria, vha ri, “Ndi ngani ri tshi dzula afha u swikela ri tshi
fa?” U khou ya u fa, wo eḓela henefho. U na tshikhala tshithihi
fhedzi, huno ndi u Mu ṱanganedza musi u Vhuhoneni Hawe, na
u zwi tenda nga mbilu yau yoṱhe. Naa u ḓo ita izwo? Zwenezwo,
nga Dzina ḽa Yesu Kristo, zwi tendei nga mbilu yaṋu yoṱhe, huno
imani, dzhiani mmbete wau nahone u ṱuwe hayani, u livhuwa na
u renda Mudzimu.
241 Naa u a tenda izwo? Yawee, Mudzimu u ḓo mu ṋea nungo, u
songo vhilaela nga hezwo. Arali a…Henefho khoyo, u ya u dzhia
mmbete wawe, a u peta huno a ṱuwa hayani.
242 Inwi vhaṅwe noṱhe tendani? Imani ngamilenzhe yaṋu zwino.
Mini-ha nga u ima? A thi londi uri ho khakhea mini kha inwi,
imani. Imisani zwanḓa zwaṋu huno ni Mu rende.
243 Murena Yesu, vha zwanḓani Zwau, nga Dzina ḽa Yesu
Kristo! 

